
Abstract  

This research entitled (The jokes of ''Rishtai Mirwari'' from the angle of linguistics 

ambiguity), is an attempt to analyze its jokes in terms of meaning. Ambiguity is generally 

viewed as an aspect of the semantic level, so it is assumed that ambiguity plays a major 

role in the production and creation of humor; Especially the jokes of the "Rishtai 

Mirwari", so the study aims to demonstrate how ambiguity affects the construction of 

jokes. It also wants to answer an issue, such as; the question of whether the phenomenon 

of ambiguity in language is of particular importance; to what extent is it reflected in the 

language of humour. Therefore, the study assumed that cultural ambiguity (synonymy, 

polysemy) are more widely reflected than other types of ambiguity in jokes (Rishtai 

Mirwari), because this type of ambiguity is mainly at the level of meaning and the 

ambiguity is reflected as a semantic game in old jokes. The scope of the research, which 

is within the framework of the volumes of (Rishtai Mirwari), written in Central Kurdish, 

mainly relies on the method of (analytical-descriptive) statistics. Also, because much has 

been said about ambiguity in scientific research mediums, ambiguity has been discussed 

according to the needs of the subject.  

       Obscurity in Kurdish Jokes: The Jokes of ''Rishtai Mirwari'' As Example 

Hersh Chato Hussein:   Qadirawa Basic School, Pshdar Education, Sulaimani Education 

General Directorate, Ministry of Education, Kurdistan Region, Iraq. 

This research entitled (Obscurity in Kurdish Jokes, Jokes of “Rishteai Mirwari” as an 

Example)), is an attempt to analyze its jokes in terms of meaning. Ambiguity is generally 

viewed as an aspect of the semantic level, so it is assumed that ambiguity plays a major 

role in the production and creation of humor; Especially the jokes of the "Rishtey 

Mrwari", so the study aims to demonstrate how ambiguity affects the construction of 

jokes. It also wants to answer an issue, such as; the question of whether the phenomenon 

of ambiguity in language is of particular importance; to what extent is it reflected in the 

language of humour. Therefore, the study assumed that cultural ambiguity (Homonymy) 

are more widely reflected than other types of ambiguity in jokes (Rishtey Mrwari), 

because this type of ambiguity is mainly at the level of meaning and the ambiguity is 

reflected as a semantic game in old jokes. The scope of the research, which is within the 

framework of the volumes of (Rishtey Mrwari), written in Central Kurdish, mainly relies 

on the method of (analytical-descriptive) statistics. Also, because much has been said 

about ambiguity in scientific research mediums, ambiguity has been discussed according 

to the needs of the subject.  

Keywords: Rishtei Mrwari, joke, Linguistic Ambiguity, Homonymy, polysemy. 

 

   نكت
 
 من منظور الغموض اللغوي (ى)رشته ى مروار  ف

  همزە حسین حمە. ا.م.د

 جامعة رابرين  – كلية التربية  –  قسم اللغة الكردية 

 و

 هێرش چەتۆ حوسێن  .م

 تعليم بشدر –وزارة التربية والتعليم  

 
 لص ستخ الم

ي النكتة الكردية، 
)الغموض   هذا البحث الموسوم ب .أنموذجا  )رشته ى مرواري(  نكت   الغموض ف 

 . المعن  نكات)رشتةى مرواري( من جهة  لتحليل  الكردية محاولة  النكات  ي 
إليه    ف  ينظر  فالغموض 

ي إنتاج   بشكل عام على أنه مستوى من السيمانتيك،
لذا فالغموض يحتمل أن يكون له الأثر الرئيس ف 

ي صنع    خاصة نكت)رشتةى مرواري(،  وخلق النكات،
لذلك يهدف البحث أن يصل إلى أثر الغموض ف 

ي النكات الكردية   النكات،
: ما ظاهرة الغموض وأهميتها الخاصة ف  ي

ويحاول الإحابة عن السؤال الآت 

  ) ، وتعدد المعن  ي
ك اللفظ  )المشت  من الجانب اللغوي، فالبحث يتوقع أن يكون للغموض المعجمي

ي 
ي الموضوع الذي يراد التطرق إليه، مقارنة بالموضوعات الن 

ي النكات أكتر ورودا وظهورا ف 
 وجوده ف 

،   يتجلى فيه الغموض.  ي المعن 
ي التوسع ف 

ي النكت يتجلى بشكل فعال ومباشر ف 
فالغموض الوارد ف 

القديمة النكات  ي 
ف  أجزاء كتاب .وتنعكس  ي 

ف  ينحصر  البحث  المكتو   وحدود  مرواري(  بة  )رشتةى 

، وقد أشبعت  ي
ي الإحصات 

باللهجة الوسطية الكوردية، ويعتمد البحث على المنهج التحليلىي الوصف 

الغموض.  موضوع  حول  الأكاديمية  والبحوث  العلمية  الأوساط  ي 
ف  البحث    الكتابة  يتجنب  لذلك 

 . الخوض فيه

، ،رشتەى مروارى  ة: دالالكلمات ال   ي
ك اللفظ  ،    ،النكت   المشت  ي المعن 

 اللغوية. الغموض  التعددية ف 

 
 

 لەڕوانگەی لێڵی زمانییەوە  '' ڕشتەی مرواری'' نوکتەکانی 

 زانکۆی ڕاپەڕين – کۆلێژی پەروەردە  –  بەشی کوردی –  همزە حسین حمەد. پ.ی.

 و

 پەروەردەی پشدەر  -وەزارەتی پەروەردە  – هێرش چەتۆ حوسێن  .م

 

 پوختە

ناونيشانی         بە  توێژينەوەيە  ل یمروار  ەیشتڕ''   یکانەنوکتئەم  ، ەوييە زمان  ێڵیل  ەی وانگەڕ'' 
. بەشێوەيەکی گشتی سيمانتيکييەوەلەڕووی    '' ڕشتەی مرواری'' هەوڵێکە بۆ شيکردنەوەی نوکتەکانی  

گريمانەی ئەوە دەکرێت، کە   لەبەرئەوەدەکرێت،  سەيرلايەنێکی ئاستی سيمانتيک  وەکو    لێڵی زمانی
ڕۆڵێکی سەرەکی ببينێت لە بەرهەمهێنان و دروستکردنی نوکتەدا؛ بەتايبەتيش نوکتەکانی    لێڵی زمانی

تا   بزانێت  دەيەوێت  توێژينەوەکە  مرواری(،   زمانی)ڕشتەی  لێڵی  ڕاددەيەک  لە    چ  کاريگەری 
نوکتەدا هەيە. هەروەها دەيەوێت وەڵامی پرسێک بداتەوە، وەک؛ پرسی   دروستکردن و بنياتنانی
لە زماندا گرنگی و بايەخی تايبەتی خۆی هەيە؛ تا چەند لە زمانی نوکتەدا   لێڵیئەوەی کە دياردەی  

)هاوبێژی(  تەوە.  وەڕەنگيدا فەرهەنگی  لێڵی  کە  کردووە،  ئەوەی  گريمانەی  توێژينەوەکە  بۆيە 
فرا مرواری(دا  بەشێوەيەکی  )ڕشتەی  نوکتەکانی  لە  )لێڵی(دا  ديکەی  جۆرەکانی  لەچاو  وانتر 

بەرجەستە بکرێن، چونکە ئەمجۆرە لێڵييە بەشێوەيەکی سەرەکی خۆی لە ئاستی سيمانتيکدا دەبينێتەوە 
 و لێڵييەکەش وەک گەمەيەکی واتايی لە نوکتەی کۆندا ڕەنگبداتەوە.

ی بە زاری ناوەڕاستکە  چوارچێوەی بەرگەکانی )ڕشتەی مرواری(يە،  سنوری توێژينەوەکە، کە لە  
(  شيکاری - وەسفینوسراون، بەجۆرێک بەشێوەيەکی سەرەکی پشت بە ڕێبازی )  زمانی کوردی

بەستووە. لێڵی   ئاماری  لەسەر  توێژينەوە زانستييەکاندا زۆر  ناوەندەکانی  لە  لەبەرئەوەی  هەروەها 
 گوتراوە، بۆيە بەپێی پێويستی بابەتەکە باس لە لێڵی کراوە.

 ، نوکتە، لێڵی زمانی، هاوبێژی، فرەواتايی. ڕشتەی مرواری وشە کلیلیەکان:

 

 پێشەکی 

توێژینەوەکە:  .١-٠  ) ناونیشانی  لە  لیمروار  ەیشتڕ''   یکانەنوکتبريتييە    ێڵی ل  ەی وانگ ەڕ'' 
لە  ەوييەزمان کە  مرواری(؛  )ڕشتەی  نوکتەکانی  شيکردنەوەی  بۆ  هەوڵێکە  لە (،  لێڵييەوە  ڕێگەی 

 زماندا دروستدەبن. 

توێژینەوەکە:  .٢-٠ سەرچاوەيەکی  گرنگی  ببێتە  دەکرێت  کە  لەوەدايە؛  توێژينەوەيە  ئەم  گرنگی 
بۆ  بەرچاو ڕوونييەک  دەبێتە  دەکەن، چونکە  )نوکتە(دا  بواری  لە  لێکۆڵينەوە  ئەوانەی  بۆ  گرنگ 
چۆنييەتی دەستنيشانکردنی لێڵی و جۆرەکانی لە گاڵتەوگەپدا و تێماندەگەيەنێت تا چەند لە نوکتەدا 

نوکتە و دەربڕينی مەبەستی ئاخێوەر بە خرۆشانی پێکەنينەوە هەيە. هەروەها ڕۆڵيان لە بنياتنانی  
ئەوەشمان بۆ ڕووندەکاتەوە، کە لێڵی وەک لايەنێکی زمانی دەبێتە هەوێنێک بۆ جۆرێک لە جۆرەکانی 

 گاڵتەوگەپ؛ کە نوکتەيە. 

فرەواتايی( و  گريمانە دەکرێت لێڵی فەرهەنگی )هاوبێژی   گریمانە و پرسیاری توێژینەوەکە:  .٣-٠
لە لێڵی ڕێزمانی بەتايبەت )ڕۆنانی( کاريگەرييان لە نوکتەکانی )ڕشتەی مرواری(دا زياتربێت. ئەم 

و تا چ ڕێژەيەک    تەوە، وەک؛ لێڵی زمانی تا چەندبداتوێژينەوەيە هەوڵدەدات وەڵامی چەند پرسيارێک
ڕۆڵ دەگێڕێت لە دروستکردنی نوکتەکانی )ڕشتەی مرواری(دا؟ هەروەها کام جۆری لێڵی لە نێو 

لێڵيدا ڕێژەی زياترە لە دروستکردنی    ئەم نوکتانەدا؟ هەروەها ئەو هۆکارانەی کە  جۆرەکانی 
 هەيە؟  لێڵی دروستدەکەن لە زماندا؛ ئايا لە نوکتەشدا بە هەمانشێوە ڕۆڵيان 

توێژینەوەکە:  .٤-٠ کەرەستەی  و  )وەسفی ڕێباز  ڕێبازی  توێژينەوەيەدا  شيکاری(   -لەم 
اکتيکيش پشت بە پڕبەکارهێنراوە، لەچوارچێوەی ئەو نوکتانەی کە تەمومژييان تێدايە و بۆ بەشی  
( شيبکرێنەوە Excelڕێبازی )ئاماری( بەستراوە، بۆئەوەی ئەنجامی داتاکان لە ڕێگەی پرۆگرامی )

( بۆ لێڵی ٨ تا   ١بخرێنەڕوو. بۆ ئەم مەبەستەش تەنيا نوکتەکانی )ڕشتەی مرواری(؛ بەرگەکانی )و  
لە نوکتەی کورديدا وەرگيراون و ئەنجامەکەی خراوەتەڕوو، بەڵام لەبەر دەرنەچوون لە چوارچێوەی  
قەبارەی توێژينەوەکە؛ نەمانتوانيوە يەکە يەکە نوکتەکان بخەينەڕوو، بەڵکو تەنيا ژمارەی لاپەڕەکە 

ەڕوو. لەگەڵ ئەوەشدا و بەرگەکەی و کاکڵەی نوکتەکە و جۆری لێڵييەکەی لە بەرانبەريدا خراوەت
هەروەها کەرەستەی توێژينەوەکە بۆ  ( و ئۆنلاين دەخەينەڕوو.  pdfبەستەری کتێبەکە بەشێوەی )

و هەر لەو   ڕوونکردنەوەی لێڵی لە نوکتەی کورديدا؛ لە نوکتەکانی )ڕشتەی مرواری( دەرنەچووين
 چوارچێوەيەدا جۆرەکانی لێڵی لە نوکتەی کورديدا سەلمێنراوە.



Journal of Language Studies. Vol.8, No.3, 2024, Pages ( 110-90 ) 
_______________________________________ _______________________________________ 

94 
 

لە   و ليستی سەرچاوەکان ئەم توێژينەوەيە جگە لە پێشەکی و ئەنجام ناوەرۆکی توێژینەوەکە:  .٥-٠
 :، بەمشێوەيەدوو بەش پێکهاتووە

لەم   کورديدا(  زمانی  لە  لێڵی  لايەنی  )هەندێ  بەناونيشانی  يەکەم  پێکهاتووبەشی  تەوەرە   ە، پێنج 
و : )بەمشێوەيە چەمک  کورديدا،  زمانی  لە  لێڵی  پەيدابوونی  هۆيەکانی  لێڵی،  پێناسەی  و  چەمک 

چەمک و پێناسەی فرەواتايی،    ،داي کورد  یزمان  ەل   یژێهاوب  ی دابوونەيپ  یکان ۆيەهپێناسەی هاوبێژی،  
   (.هۆيەکانی پەيدابوونی فرەواتايی لە زمانی کورديدا

)هەڵهێنجانی لێڵی؛ گوێزانەوەيی، ڕۆنانی، هاوبێژی، فرەواتايی(يە، کە   :لە پێکهاتووەدووەم  بەشی  
يەک  پڕزياتر   لە  و  ئامار و خستنەڕووی    تەوەرەیاکتيکييە  و  دەرهێنان  کە  پێکهاتووە:  سەرەکی 

و  سەرچاوەکان  ليستی  لەکۆتاييشدا  کراوە،  مرواری(دا؛  )ڕشتەی  نوکتەکانی  لە  لێڵييەکان  جۆری 
 پوختەی توێژينەوەکە بە زمانەکانی عەرەبی و ئينگليزی خراونەتەڕوو. 

 بەشی یەکەم

 . هەندێ لایەنی تیۆری دەربارەی لێڵی زمانی:١

( وەکو لايەنێکی زمانەوانی لە هەموو ئاستەکانی  ambiguity)  لێڵی :چەمک و پێناسەی لێڵی  .١-١
سيمانتيکی زمانەوە. زمانيش دەورێکی يەکجار باڵا لە زماندا هەيە، بەڵام زياتر پەيوەندە بە ئاستی  

کايەوە.   نايەتە  مرۆڤ  کۆمەڵی  زمان  بوونی  بێ  و  دەبينێت  مرۆڤدا  فتاح:  ژيانی  معروف  )محمد 
بەيەکەوە   (. ٩:  ٢٠١١ کۆمەڵگەيە  ئەو  تاکەکانی  دەژيت،  کۆمەڵگەيەکدا  لەناو  کاتێک  مرۆڤ 

فۆ ئەوەی  لەسەر  چ  ڕڕێکدەکەون  بۆ  وشە  تاکەکانی  می  ئەوە  واتە  بەکاربهێنن،  ناولێنراوێک 
کۆمەڵگەيە؛ کە بڕيار لەسەر بەستنەوە و يەکانگيرکردنی واتا و ناولێنراو دەدەن؛ بۆيە ڕێکدەکەون 
تێڕوانينی  پێی  بە  هەرچەندە  واتاوە.  چەند  يان  واتاوە  بەيەک  ببەسترێتەوە  )هێمايەک(   فۆڕمێک 

ئە نموونەيی  بەرانبەری )هەندێک زمانەوانەوە زمانی  ناو  تيايدا هەر شتێک يەک  و زمانەيە، کە 
ناونراوەوە.(.   يەک  بە  بەسترابێتەوە  واتايەکيش  هەر  و  عەبدوڵڵ هەبێت  :  ١٩٨٩  :سەعيد )بێخاڵ 

بەڵام ئەمە بە هيچ شێوەيەک لە هيچ زمانێکی گێتيدا بوونی نييە، کە هەر  فۆڕم )هێما(ی   (.٥٣
لەوەی کە ))زمانێکی وا نموونەيی نييە، کە توانستی وشەيەک بەرانبەر يەک واتا بوەستێت. جگە

چونکە   (.١٦:  ١٩٨٠)جون لاينز:  ئەوەی هەبێت بەرانبەر هەموو وشەيەک واتايەک دابنێت.((.  
فۆڕمی وشەيەک بۆ يەک واتا دەبێتە بارگرانييەکی زۆر بۆ تاکی ئاخێوەر و گوێگر. بۆيە مرۆڤ لە  
کۆمەڵەکەی خۆيدا بۆ ڕاييکردن و ئاسانکردنی ژيان، هەوڵدەدات لە هەندێک بار و شوێندا بۆ فۆڕمی 

بۆ واتايەک زياتر دێت ئاراوە، کە  وشەيەک چەند واتايەکی هەبێت. بۆيە )بەکارهێنانی وشەيەک  ە 
 ئەمە خۆی بۆ خۆی دەبێتە چەمک و ڕوويەکی لێڵی(. 

لێڵی وەک دياردەيەکی زمانەوانی لە ئاستی سيمانتيکدا چەندين پێناسەی جۆراوجۆری بۆ کراوە؛  
ڕستەيەک   يان  وشەيەک  کە  لەوەی  بريتييە  زاراوەيە  ئەم  گشتی  ))واتای  دەڵێت:  کريستاڵ  وەک 

بکات.((.   زياتر  واتايەک  لە  ديکەدا   (.Crystal: 1992: 17)گوزارشت  ناساندنێکی  لە  يان 
دەگوترێت: ))ئەگەر وشەيەک يان فرێزێک لە لێکدانەوەيەک زياتری هەبێت، ئەوا دەوترێت ئەو 

تەمومژاوييە.((.   فرێزەيە  ئەو  يان  سەرەوە    (.Horsy: 2001: 7)وشەيە  پێناسانەی  لەم  گەر 
سەرنجبدەين، جەخت لەسەر ئەوە دەکەنەوە، کە دەبێت وشەکە يان فرێزەکە يان ڕستەکە زياتر لە  

ەستەوە. بۆيە کاتێک دەڵێين لێڵی ئەگەر هاتوو هێما زمانييەکە زياتر لە واتايەکی واتايەک بدات بەد

هەبێت. کەواتە لێڵی بريتييە لە کەرەستەيەکی زمانی کە لە هەر ئاستێکی زماندا بێت، چەند واتايەکی  
 هەبێت.  

لێڵی:.  ٢-١ پەیدابوونی  لايانە   هۆیەکانی  ئەو  پێويست  بەپێی  و  کورتی  بە  هەوڵدەدەين،  لێرەدا 
 زمانييانە بخەينەڕوو؛ کە دەبنە هۆی پەيدابوون و سەرهەڵدانی لێڵی: 

فۆنۆلۆجی:    .١-٢-١ فۆنيمە لایەنی  لە  خۆی  زياتر  فۆنۆلۆجی  دروستبوونی  هۆکاری  بە  لێڵی 
(دەبينێتەوە. ئەمجۆرە لێڵييە لە زمانێکەوە بۆ  Intonation  -، ئاوازەStress-ناکەرتييەکاندا )هێز

بۆنموونە هەيە،  بە خۆی  تايبەت  سيستەمی  زمانە  هەر  لەبەرئەوەی  جياوازە.  ديکە  لە    :زمانێکی 
زمانی ئينگليزيدا کە شێوەی نوسين و خوێندنەوەی لە يەکتری جياوازن؛ ئەمجۆرە لێڵييە زۆر بەدی 

 )ميت(يەکتر بينين. لێرەدا فۆڕمی وشەی    )ميت(  meatگۆشت و    )ميت(  meatدەکرێت، وەک:  
دوو واتای جياوازی هەيە، بەڵام ئەمجۆرە لێڵييە لە زمانی ئينگليزيدا بە نووسين دەڕەوێتەوە؛ چونکە 

بەڵام سيستەمی    (.٦٧:  ٢٠١٤:  عەلی )تاڵيب حوسێنوشەيەک بە جۆرە )سپێڵێک( دەنووسرێت.  هەر  
نو زمانی  شێوەی  کوردی  دەکرێت،  وزمانی  گۆ  وشەکە چۆن  واتە  وەکيەکە؛  خوێندنەوەی  و  سين 

فۆنيمە  دەکات؛  دروست  لێڵييەکە  کورديدا  زمانی  لە  لێرەدا  ئەوەی  بەڵام  دەنووسرێت.  ئاواش 
لە   کاتێک  بۆنموونە  دەردەکەوێت،  لە فۆڕمی )سەوزە(دا  ئاوازە(ن. وەک:  و  )هێز  ناکەرتييەکانی 

 ەگوتندا هێز خرايە سەر بڕگەی يەکەم )س
 
وزە(، ئەوا واتای ئەوە دەدات، کە )گيا سەوزە(. بەڵام   َ

 ئەگەر لە گوتندا هێز خرايە سەر بڕگەی دووەم )سەوزە
 
(، ئەوا واتای ئەوە دەدات )سەوزە وەک َ

لێڵييە لە زمانی کورديدا پێچەوانەی زمانی ئينگليزييە، چونکە لە زمانی   خواردەمەنی(. ئەمجۆرە 
ئينگليزيدا بە نووسين لێڵييەکە ڕوون دەبێتەوە، بەڵام لە زمانی کورديدا بە نووسين ڕوون نابێتەوە؛ 

ەمان شێوەی هێز دەبێتەوە. هەروەها ئاوازەش بە هبەڵکو بەهۆی گۆکردن و دەوروبەرەکەی ڕوون  
لێڵی لە زمانی کورديدا دروست دەکات، وەک لە ڕستەی )هەر شەشيان هاتن( دەردەکەوێت، کاتێک  
وزەی زياتر بخرێتە سەر )هەر( واتای ئەوە دەدات، کە )هەموو شەش بوون و هاتن(، بەڵام کاتێک 

ش و تەنيا شەشيان وزەی زياتر دەخرێتە سەر )شەش( ئەوا واتای ئەوە دەدات، کە )زياتربوون لە شە 
 هاتن(. 

دروستکردنی   لە  فۆنۆلۆجی  لايەنی  و  نوکتە  بە  )ڕشتەی لێڵیسەبارەت  نوکتەکانی  لە  ئەوا  دا 
مرواری(دا ئەم دياردە زمانييە بەدی دەکرێت، هەروەها دەبێت ئەوەش بزانرێت، لە نوکتەی کوردی  

و ئاوازە(دا نابينێتەوە، بەڵکو   بە هۆکاری فۆنۆلۆجی، تەنيا خۆی لە )هێز  لێڵی)ڕشتەی مرواری(دا  
  لێڵی زۆرجار بە هۆکاری پاش و پێشکردنی دەنگەکان و پەيدابوونی دەنگەکان لە وشەی مەبەستدا  

لە نوکتەکەدا دروست دەبێت و تەنانەت دەبێتە هۆکاری دروستبوونی نوکتەکەش. وەک: ))کابرايەکی  
. ئەميش پێی یوسفلەيلاخی تووشی کابرايەکی گەڵباخی بوو؛ لێی پرسی: برا ناوت چەس؟ گوتی:  

عازيز   برای  گوت:    یوڵفسگوت:  پێی  ئەويش  باوکت چەس؟  ناو  برا  توخوا  شوکر،  فرە خاسی 
سوجادی )عەلادين  باوکمە.((.  ناو  نۆرەی  جا  زانی،  خاس  ناوخومت  باوکتەوە  : ١ب.، وەڕيش 

ی )ڵ( و جێگۆڕکێی لە نوکتەکەدا دروستکردووە؛ پەيدابوونی دەنگ  لێڵی(. ئەوەی لێرەدا  ٣١:  ١٩٥٧
کورديدا  زمانی  لە  دەنگە  جێگۆڕکێی  ئەم  )يوسف(دا.  وشەی  لە  )ف(،  دەنگی  بە  )س(  دەنگی 
ڕۆشنبيريی  نزميی  ڕادەی  و  جياوازەوە  ديالێکتی  بەشە  و  ديالکێت  بوونی  بەهۆی  هۆکارەکەی 

 .)١٠٨: ٢٠٠٠. )دولبەر ئيبراهيم فەرەج شاڵی:  ئاخێوەرەوە پەيدادەبێت

  لێڵی يە، کە بە هۆکاری ڕێزمانی دروست دەبێت، خۆی لە )لێڵیئەمجۆرە  : لایەنی ڕێزمانی.  ٢-٢-١
))  لێڵی ڕۆنانی،   دەڵێت:  لاينز  دەبينێتەوە. هەروەکو  هەر   لێڵیگوێزانەوەيی(  کە  ئەوەيە؛  ڕێزمانی 

ڕستەيەک ئاماژەی بۆ بکرێت )بەپێی ڕێزمانی بەرهەمهێنانی سيستەمی زمانەکە( بەوەی کە زياتر 
( ڕێزماندا((.  شيکردنەوەی  ئاستەکانی  لە  هەبێت  ڕۆنانی  شيکردنەوەيەکی   :Lyons: 1997لە 

(. واتە کاتێک کەرەستەکانی ڕستەيەک بەپێی سيستەمی زمانێک دەچنە پاڵيەک و ڕيزدەبن و  400
چوونە  کچم  هانيای  و  )کلارا  وەک  ڕستەيەکی  لە  ئەگەر  بۆنموونە  ببەخشن.  واتايەک  لە  زياتر 
قوتابخانە.( وردبينەوە؛ دەبينين دوو واتای جيای هەيە؛ )کلارا و هانيا هەردووکيان کچی منن.(،  

يە کاتێک پەيدادەبێت، کە ڕستەيەک يان  لێڵیتەنيا هانيا کچی منە.(. کەواتە لێرەدا ))ئەمجۆرە  )هەر  
 :قادر رێزێک زياتر لە واتايەکی هەبێت و بە هۆکاری ڕێزمانی دروست ببێت.((. )سەباح ڕەشيدف

لە  ٣٣:  ٢٠٠٠ ئەمجۆرە  دروستبوونی  دی  واتايەکی  بە  بەشێوەيەکی    لێڵی(.  )ڕۆنانی(  ڕێزمانی 
سەرەکی دەگەڕێتەوە بۆ پەيوەندی نێوان بەشەکانی ڕستە و ناگەڕێتەوە بۆ تاريکی وشەکان، بەڵکو 

(. واتە چۆنييەتی  ١٣٥:  ٢٠٠٤بۆ پەيوەندی نێوان کەرەستەکانی ڕستەکە دەگەڕێتەوە. )شلێر ڕەسوڵ:  
 ێزەکە لە ڕستەدا. ڕيزبوونی ديارخراو و ديارخەرەکان و شێوەی پێکهێنانی فر

ئەمجۆرە    دروستبوونی  ديکەی  هۆکارێکی  دوو  لێڵیهەروەها  ))هەبوونی  بۆ  دەگەڕێتەوە  يە 
( بنجدا  لە  ڕستە  بەشەکانی  نێوان  لە  جيا  ئەم deep structureپەيوەنديی  دەرنەکەوتنی  و   )

(. بۆيە )لەمەياندا  ٢٩٧:  ٢٠٠٤(. )وريا عومەر ئەمين:  surface  structureجياوازييە لە سيمادا )
يەکە لە ئەنجامی ئەوەوە دێت، کە ڕۆنانەکە لە بنچينەدا لە دوو ڕۆنانی جياوازەوە گوازراوەتەوە(.  لێڵی

ژێرەوەدا  ٢٩٠:  ١٩٨٢  الخولی: علی)محمد   ڕۆنانی  يەک  لە  ڕۆنانەکە  هەردوو  کەواتە   .)
شاردراونەتەوە و لە يەک ڕۆنانی سەرەوەدا دەرکەوتوون يان بە پێچەوانەوە. بۆنموونە لە ڕستەيەکی 

)پێم دەخورێت( يەک ڕۆنانی سەرەوەی هەيە، بەڵام دوو واتای لە ڕۆنانی ژێرەوەدا هەيە،    وەک:
ڕێزمانی    لێڵیوەک: )بە من دەخورێت.( خواردن، )پێم دەخورێت.( خورانی قاچ. بۆيە ئەمجۆرە لە  

بنەڕەتييەکانی   ئامانجە  بەرهەمهێنانەوە. چونکە  بە سيمانتيکی  )گوێزانەوەيی(يە خۆی گرێدەداتەوە 
دروستە سينتاکسييە ڕووکەشەکەی ڕستە دەبەستنەوە بە    -تيۆری سيمانتيکی بەرهەمهێنان ڕۆنانە  

 (. ٧٨:  ٢٠١٤دروستە واتاييە قوڵەکەی يان بە پێچەوانەوە. )بەشدار محەمەد:  -ڕۆنانە 

دا ئەوا لە نوکتەکانی )ڕشتەی مرواری(دا  لێڵیلايەنی ڕێزمانی لە دروستکردنی  سەبارەت بە نوکتە و  
ئەگەر    :ئەم دياردە زمانييە بەدی دەکرێت، تەنانەت دەبێتە هۆی دروستکردنی نوکتەکەش. بۆنموونە

مەحمودی   شێخ  حسابگربوو.  هەبوو،  تەکيەيی  ئەمينی  شێخ  ))حاجی  سەرنجبدەين:  نوکتەيە  لەم 
گومەتيش ژنێکی هەبوو؛ ئەويش هەر حسابگربوو. ڕۆژێک باسی پاييز و حسابی پاييز دەکرا، يەکێ  

بپرسين   لە شێخ مەحمود  دەڵێت:  ئەويش  پاييز چەندييەتی؟  کە  پرسی  ئەمينی  ژنی لە حاجی شێخ 
: ١ب.  ،.((. )عەلادين سوجادیحسابگر ژنمەشێخ مەحموديش  بەبێ وەستان دەڵێت:    حسابگرە.

(، چونکە ژنی حسابگرەڕۆنانی لە نوکتەکەدا دروستکردووە. ) لێڵی(. دەبينين ئەوەی ١٦٥: ١٩٥٧
دوو واتای جياوازی هەيە؛ واتە )شێخ مەحمود ژنی )حسابگرە( و پياوەکە بۆتە ژنی حسابگرەکە. 
)ژنی  فرێزی  ئەگەر  دی؛  واتايەکی  بە  حسابگرە(.  مەحمود  شێخ  )ژنی  ئەوەيە  ديکەی  واتايەکی 

بۆيە   حسابگر( بەمشێوەيە ڕيز بێت؛ ئەوا شێخ مەحمود دەبێتە ژنی حسابگرەکە کە ئەويش ژنە، هەر
ئەويش لە وەڵامدا دەڵێت؛ حسابگر ژنمە، بەڵام ئەگەر ڕيزبوونی کەرەستەکان بەمشێوەيە بێت؛ ژنی  
)حسابگرە(، واتە ژنی شێخ مەحمود حسابگرە. لێرەدا دەبێت ئەوە بزانرێت؛ ڕيزبوونی کەرەستەکان 

ب شێوەيە،  يەک  نووسيندا  ڕيزبوونی لە  هەستدەکەيت،  کەرەستەکان  گۆکردنی  کاتی  لە  ەڵام 
 کەرەستەکان چۆنە و دەتوانيت بە دوو شێوە گۆ بکرێت. 

گوێزانەوەيش ئەوا لە نوکتەکانی )ڕشتەی مرواری(دا ئەم دياردە زمانييە   لێڵیهەروەها سەبارەت بە  
بدەين: ))کابرايەک   با سەرنج لەم نوکتەيە  دەچێتە لای قازييەک، کە لە ديوەخانی  بەدی دەکرێت. 

حوکما دانيشتبوو؛ وا ديارە ئەم کابرايە زۆر بە شوێنيا گەڕابوو. کە چوو لەوێ چاوی پێکەوت و 
گوتی: قازی ئەفەنی ئەوە تۆ لە کوێيت؟ گوتی: لە بەينی تۆ و ديوارەکەم. گوتی: گوێم لێبگرە. گوتی: 

وتی: ماڵی بۆ گوێگرتن دانيشتووم. گوتی: ژنێکم مارە کردووە. گوتی: بە خۆشی و بە کامەرانی! گ
باوانی مەرجيان لەگەڵ کردووم، کە نابێ کچەکەيان لادەرکەم. گوتی: باشە مەرجەکە  بەجێ بێنە. 
گوتی: ئێستە دەمەوێت لايان دەرچم. گوتی: ئەی مەرجەکەت چی لێدەکەی؟ گوتی: مەرج و شت 

گوتی:   نازانم هەر دەڕۆم. گوتی: خوات لەگەڵ. گوتی: ئاخر کێشەمان ببڕێنەوە. گوتی: بڕيمەوە.
بە شایەتی . گوتی: بە شاهێدی کێ؟ گوتی:  کوڕی دایکتا  بەسەرحوکمت بەسەر کێ دادا؟ گوتی:  

(. لێرەدا دەبينين، يەک ڕۆنانی  ٨٣- ٨٢:  ١٩٥٧:  ١ب.  ،((. )عەلادين سوجادیکوڕی خوشکی خاڵت.
ژێرەوە هەيە )پياوێک( و دوو ڕۆنانی سەرەوە )بەسەر کوڕی دايکتا( و ) بە شايەتی کوڕی خوشکی 

ئەمەشە   هەر  دروستکردووە.    لێڵیخاڵت(؛  نوکتەکەشی  تەنانەت  دروستکردووە،  نوکتەکەدا  لە 
هەروەها هەر دوو ڕۆنانەکەی سەرەوە بۆ بۆ يەک ڕۆنانی ژێرەوە دەگەڕێتەوە؛ ئەويش ئەو کابرايەی 

 کە قسە لەگەڵ قازييەکەدا دەکات. 

يە زياتر لە ئاستی سيمانتيکدا لێکدانەوەی بۆ  لێڵیئەمجۆرە   لایەنی هاوبێژی و فرەواتایی:.  ٣-٢-١
و فرەواتايی دوو کەرەستەی ئاستی سيمانتيکن بۆ لێکدانەوە.((. )سەباح    دەکرێت. چونکە ))هاوبێژی

واتايی بە   لێڵی(. تەنانەت بوونی هاوبێژی و فرەواتايی وەکو دوو دياردەی  ٣٩:  ٢٠٠٠:  قادر ڕەشيد
لە زماندا. پێويستە لێرەدا ئاماژە    لێڵیهۆيەکی گرنگ و سەرەکی دادەنرێن بۆ پەيدابوونی دياردەی  

بەڵام  يەکتر،  لە  فرەواتايی  و  هاوبێژی  جياکردنەوەی  بۆ  هەيە  ڕێگايەک  چەند  کە  بکەين،  بەوە 
سەرەکترين و کاريگەرترين ڕێگا؛ پەيوەندی نێوان واتاکانە. واتە ))ئەگەر پەيوەندييەک لە نێوان 

م ئەگەر هيچ پەيوەندييەک لە نێوان واتاکاندا واتاکاندا هەبێت، ئەوا وشەکان دەبن بە فرەواتا، بەڵا
پێشوو:   لە فۆڕمدا هاوشێوەن.((. )سەرچاوەی  تەنيا  و  ئەو وشانە هاوبێژن  ئەوا  بۆ  ٢٥نەبێت،   .)

واتای )خۆر( و )ڕۆژ بە  واتای هەيە؛ کە  ديارە دژی شەو(    -نموونە؛ وشەی )ڕۆژ( دوو  دێت، 
هەموو ئاخێوەرێکی ڕەسەنی کورد بە سەليقەی خۆی هەست بەوە دەکات، کە لە نێوان هەردووک 
وشەکەدا پەيوەندييەک هەيە، ئەويش )ڕوناکی(ييە، کەواتە وشەی )ڕۆژ( دەبێتە فرەواتا. بەڵام لە 

)ئێش(؛ و  کوردييە(  )مانگێکی  وەک:  دەستەوە،  بە  دەدات  مانا  دوو  کە  )ئازار(دا  هيچ    وشەی 
 پەيوەندييەک لە نێوان دوو وشەکەدا نييە، کەواتە وشەی )ئازار( دەبێتە هاوبێژی.

١-٣-٢-١  .( هاوبێژی  پێناسەی  و  چەند  :Homonymy)چەمک  وشەيەک  فۆڕمی  کاتێک 
ئەوا  نييە؛  بە فۆڕمی وشەکەوە  پەيوەندييەکيان  واتاکانيشدا هيچ  نێوان  لە  لەخۆدەگرێت و  واتايەک 

لە   زمان هاوبێژی  ناوەوەی  ديارەکانی  پەيوەندييە  لە  يەکێک  بۆيە  دەکات.  دروست  زماندا 
محمد:   حەميد  )دارا  زمانی  ٦٧:  ٢٠٠٦)هاوبێژی(يە.  وەرگێڕدراوی  کە  )هاوبێژی(  وشەی   .)

( ئينگليزييەوە وەرگێڕدراوە؛ کە لە بنەڕەتدا زاراوەيەکی يۆنانييە و Homonymyئينگليزييە؛ لە )
(، کە بە واتای )گۆکردن( دێت؛ وەرگيراوە، omonma(، کە بە واتای )هەمان(، و )Homosلە )

(؛ کە بە واتای هاوبێژی Homonymyئينجا ئەم وشانە لە زمانی ئينگليزيدا گۆڕاون و بوون بە )
(. هەرچەندە چەندين پێناسە بۆ ئەم دياردەيە کراوە، بەڵام ٥٧:  ١٩٨٩دێت. )بێخاڵ عەبدوڵڵ سەعيد:  

دەخەينەڕوو، کە دەگوترێت: ))دوو وشەی واتا جياواز؛ يەک فۆڕم وەردەگرن((.  لێرەدا ديارترينيان  
(. يان ))هاوبێژی بريتييە لە چەند واتايەک، کە يەک فۆڕميان ١٧٤:  ٢٠١١)محمد معروف فتاح:  

(. يان محەمەدی مەحوی دەڵێت: ))هاوبێژی  ئەو وشانە دەگرێتەوە، ١٧:  ١٩٨٥هەبێت.((. )بالمەر:  
ل واتاکانيان  مەحوی: کە  )محەمەدی  دروستبوون((.  فرەواتاکانەوە  وشە  لە  و   دوورن  يەک  ە 

(. هەروەها کريستاڵيش  سەبارەت بە هاوبێژی دەڵێت: ))زاراوەيەکی واتاسازييە  ١٠٨:  ١ب٢٠٠٩
واتادا  لە  يەکن  فۆڕمدا  لە  کە  دەکات،  فەرهەنگييانە  وشە  بەو  ئاماژە  و  واتادا  شيکردنەوەی  لە 

( خرانەڕوو، Crystal: 2003: 220جياوازن.((.  هاوبێژی  بۆ  کە  ناساندنانەی  ئەو  هەموو   .)
واتايەکی جياوازی  لە چەند  يان زياتر  لەوەدا کۆکن کە فۆڕمی وشەيەک کە دوو واتا  هەموويان 
پێناسەکاندا  لە  نەبێت. هەرچەندە جياوازيش  بەيەکەوە  پەيوەندييان  واتا جياوازانەش  ئەم  و  هەبێت 

ک ناساندنەکەی )بالمەر(، کە چەند واتايەک بە يەک فۆڕمی سەبارەت بە هاوبێژی بەدی دەکرێت؛ وە
زمانی دەبەستێتەوە نەک  تەنيا دوو وشە  لە يەک فۆڕمدا يەکبگرنەوە و واتاشيان جياوازبێت. کەواتە 

د ناساندنەکانی  هەرچەندە  هەڵقوڵاوە.  سيمانتيکەوە  خودی  کانگای  لە  )بالمەر(  يکەش  پێناسەکەی 
هاوبێژی  بڵێين؛  دەتوانين  پێناسەکان  لە  وردبوونەوە  بە  کەواتە  سيمانتيک.  سێبەری  ژێر  دەچنەوە 
بريتييە لە يەک فۆڕمی زمانی )گيرەک، وشە، ڕستە، ......(، کە خاوەنی چەند واتايەکی جياوازبێت 

نوکتەکانی و  هاوبێژی  بە  سەبارەت  نەبێت.  واتاکاندا  لەنێوان  پەيوەندييەکيش  هيچ  )ڕشتەی   و 
مرواری( ئەوا ئەم دياردە زمانييە بەدی دەکرێت، وەک: ))حەمە فەرەج هەبوو؛ زابتێکی موتەقاعيد  
دەکرێتەوە.  کەم  موتەقاعيدەکان  مانگانەی  لە  کە  بڵوببۆوە،  وا  دەنگ  دواييەدا  دەورەی  لەم  بوو، 

ەی  تەقاويتی ڕۆژێک لە سولەيمانی ئەم حەمە فەرەجە پيرێژنێکی تووش دەبێت، کە ئەويش مانگان
؟ ئەويش خێرا  تەقاویتەکان دەبڕندەبێت و دەڵێت: ئەرێ کاکە حەمە فەرەج! ڕاستدەکەن دەڵێن لە  

   (.١٠٤:  ١٩٧٢:  ٥نەماوە!((. )عەلادين سوجادی. ب  تێبڕینتپێی دەڵێت: جا تازە خۆتۆ کەڵکی  
جياوازی  واتای  دوو  کە  )دەبڕن(،  وشەی  فۆڕمی  دروستکردووە؛  هاوبێژی  لێرەدا  ئەوەی 
دووەمی  واتای  پارە(،  پێنەدانی  و  کەمکردنەوە  واتای  )بە  دەبڕن  يەکەمی  واتای  دروستکردووە؛ 

 دەبڕن )بە واتای ئەوەی تۆ توانای سێکسيت نەماوە(.

لێرەدا هەوڵدەدەين، بە کورتی  ئاماژە  هۆیەکانی پەیدابوونی هاوبێژی لە زمانی کوردیدا:.  ٢-٣-٢-١
 بە چەند هۆکارێک بکەين، کە دەبنە هۆی دروستبوونی هاوبێژی لە زمانی کورديدا:

ئەگەر بڕوانينە زمانی کوردی، بەشێوەيەکی گشتی لە چوار   بوونی زار و شێوەزاری جیاواز:. ١
زاری  گروپی  باکور،  کوردی  زاری  ))گروپی  ئەوانيش  کە  پێکهاتووە،  سەرەکی  زاری  گروپی 

کوردی زازايی.((. )عەبدولمەناف  کوردی ناوەڕاست، گروپی زاری کوردی باشور، گروپی زاری  
لە چەند شێوەزارێک ٧٨-٧٦:  ٢٠١١ڕەمەزان: بدەين، زارەکانيش  ئەگەر سەرنجيش  (. هەروەها 

پێکهاتوون. زمانی کوردی يەکێکە لەو زمانانەی کە بە زار و شێوەزارەوە دەوڵەمەندە، بۆيە دەبينين  
ل وشە  هەمان  و  دەگەيەنێت  واتايەک  زارێکدا  لە  تر زۆرجار وشەيەک  واتايەکی  تردا  زارێکی  ە 

لە   )تەم( دەگەيەنێت، يان هەر وشەيەک لە يەک شێوەزاردا  دوو واتا دەگەيەنێت، بۆنموونە وشەی  
زاری کوردی ناوەڕاست واتای )هەڵم( دەگەيەنێت و لە زاری کوردی باکور واتای )تۆم( دەگەيەنێت 

شێوەزاری هەولێردا )مار( واتای   و لە زاری کوردی باشور واتای )جووت( دەگەيەنێت. هەروەها لە
و  زار  ئاشنابوونی  بۆ  دێت.  ژەهراوی(  خشۆکێکی  )گيانەوەرێکی  واتای  بە  و  دەگەيەنێت  )ماڵ( 

 شێوەزاری جياواز، با سەرنج لەم نوکتەيە بدەين: 

  ڕوون و بە    ڕووندەرێن    ڕۆنکوڕێکی هەولێری بە کوڕێکی سولەيمانی وت: ئەوە لۆچی بە  ((
دەڵێن    ڕۆنو بە    ڕۆندەڵێن    ڕوونسولەيمانييەکەش وتی: ئەی بۆچی ئێوە بە  کوڕە    ؟ڕۆندەرێن  
 (.  ١٠٤: ١٩٧٢: ٥ب ،؟((. )عەلادين سەجادیڕوون

شێوەزاری  بە  کە  ڕوون(ە،  و  )ڕۆن  وشەکانی  بوونی  دروستکردووە؛  هاوبێژی  لێرەدا  ئەوەی 
ڕۆنی چێشت( دەدات و بەرانبەر ئاخاوتنی هەولێری ''ڕۆن'' واتای )خەست نييە( و ''ڕوون'' واتای )

هاوبێژی  نييە؛  خەست  ''ڕوون''  و  چێشت''  ڕۆنی  ''ڕۆن''  ناوەندی  ستانداردی  زاری  بە 
دروستکردنی   بۆتە هۆی  دەرئەنجانميش  و  کوردی    لێڵیدروستکردووە  زاری  ئاخێوەرانی  لەلای 



Journal of Language Studies. Vol.8, No.3, 2024, Pages ( 110-90 ) 
_______________________________________ _______________________________________ 

99 
 

هەولێری   ئاخاوتنی  شێوەزاری  ئاخێوەرانی  لەلای  وشانە  ئەم  دەربڕينی  هەرچەندە   لێڵی ناوەندی. 
و  ڕاهاتوون  دەربڕينانە  بەو  و  وشانە  ئەم  بەکارهێنانی  بە  ئەوان  لەلای  چونکە  دروستناکات، 

 بەشێوەيەکی ئاسايی وەريدەگرن.

زۆرجار گۆڕانە فۆنۆلۆجييەکان هاوبێژی  دروستدەکەن، وەک لە کاتی   گۆڕانە فۆنۆلۆجییەکان: .  ٢
(. بۆنموونە ٣٠:  ١٩٨٩زماندا دروست دەکات. )فتاح مامە:  سوانی دەنگێکدا دياردەی هاوبێژی لە  

سوانی يان تێچوونی دەنگی /د/ لە وشەی )ددان( دا و دەبێتە )دان( و هاوبێژی دروست دەکات،  
مرۆڤ(،  )ددانی  وەک:  لەخۆدەگرێت،  جياواز  واتای  سێ  )دان(  وشەی  فۆڕمی  چونکە 

 ت. چاوگ( کە بە واتای بەخشين دێ -گەنم(، )دان-)دانەوێڵە

))جارێک سەيد ئەحمەدی خانەقا لە مەلا ساڵحی گۆزەپانکە دەپرسێ و دەڵێت: ئەرێ مەلا! تۆی مەلا 
عەلی  گوزەپانکەساڵحی   ئەحمەدی  سەيد  جەنابتی  سەيد  ئەرێ  دەڵێ:  سەيد  بە  ساڵحيش  مەلا  ؟ 
 (. ١٥٦:  ١٩٥٧: ١.ب ؟((. )عەلادين سوجادیعەیری

بە  دەنگی/ۆ/  گۆڕانی  وەک؛  فۆنۆلۆجييەکانن،  گۆڕانە  دروستکردووە؛  هاوبێژی  لێرەدا  ئەوەی 
دەنگی/و/ يە، لە وشەی ''گۆزەپانکە''؛ گوندێکە لە دەشتی دزەيی، مەلا ساڵح خەڵکی ئەوێيە، بەڵام 

بە   /کاتێک دەڵێت؛ ''گوزەپانکە'' واتای ئەندامی زاوزێی ئافرەت دەدات. هەروەها گۆڕانی دەنگی /غ
''عەلی   وشەی  لە  /ع/  خانەقا  غدەنگی  ئەحمەدی  سەيد  و  کەرکوک  دەشتی  لە  گوندێکە  کە  ەير''؛ 

خەڵکی ئەوێيە، بەڵام کاتێک دەڵێت؛ ''عەلی عەيری'' واتای ئەندامی زاوزێی ئافرەت دەدات. هەر 
 ئەم گۆڕانانە بوونەتە هۆی دروستکردنی نوکتەکە.

ناو زمانی   زۆر هۆکار هەيە، کە دەبێتە هۆی خواستنی وشەی بيانی بۆ خواستنی وشەی بێگانە:. ٣
ئابوری، ... هتد( و تێکەڵی وشە و زاراوەکانی زمانی کوردی دەبێت.  کوردی )سياسی، ئايينی، 
کەوەر وەک بەشێکی ئۆتۆمبێل ناوی )کەوەر(ە و کورد وەريگرتووە و لەگەڵ )کەوەر(ی کوردی  

تووە؛ بوونەتە هاوبێژی، واتە فۆڕمی وشەی )کەوەر( دوو واتای جياوازی لە زمانەکەماندا وەرگر
 )سەوزە(يە؛ کە گيايە دەخورێت.  کەوەر بە واتای )پارچەی ئۆتۆمبێل( و بە واتای جۆرێکی

ئەيوت: هەر کەس شەوی   ئەدا  لە خێڵێکا وەعزی  لە  ئيشی   جومعە))مەلايەک  لەگەڵ ژنی خۆيا 
شەرعی بکات، وەکو حەو کافری کوشتبێ وايە. ژن و مێردێک لە وەعزەکە بوون، کە هاتنەوە 

يە با حەو کافر بکوژين. پياوە گوتی باشە. تۆزێکی تری جومعەماڵەوە ژنەکە گوتی: پياوەکە ئيمشەو  
يە نەوەک لە دەستمان دەرچێ، با حەو کافری تر بکوژين  جومعەپێچوو ديسان ژنەکە گوتی: پياوەکە  

غەزايە. پياوە گوتی: باشە. حەو کافری تريان کوشت بەوجۆرە ئەو شەوە تا بەيانی نزيکەی سەد 
يە با دەسکەين بە جومعەکافريان کوشت. کەوتە سبەی شەوێ ژنە ديسان گوتی: ئێمشەويش هەر  

بوو. ژنە گوتی: تۆ نايزانی بۆ  غەزاکردن  جومعەن. پياوەکە گوتی: ئافرەت! دوێشەو  کافر کوشت
بوو، ڕۆژ جومعەيە. بە کورتی ژنەکە تەنگی بە کابرا هەڵچنی و شەو هەر  جومعەهەموو شەوێ  

و شوێنی غەزاکردن. کابرا بێهێز بوو، وای لێهات    جومعەبوو، هەموو ساڵ بوو بە  جومعەهەر  
نووست. ژنەکە   لە مزگەوت  بەجێهێشت و چوو  ماڵەکەی  ناچار  دەرئەچوو.  گيانی  بگرتايە  لوتت 
دووسێ پياوی نارد بە شوێنيا، پياوەکان هاتن و وتيان ئاخر تۆ لە ماڵی خۆت بۆچی تۆراوی؟ کابراش  

تا   جارێکيکە    جومعەگوتی:  بێت،  ماڵەدا  يان    مللەو  من،  يان  ناکەمەوە،  ماڵەدا  .((.  جومعەبەو 
 (. ١٠٩-١٠٨: ١٩٥٧: ١ب. ،)عەلادين سوجادی

ئەوەی لێرەدا هاوبێژی دروستکردووە؛ خواستنی وشەی بێگانەی )جومعە(يە لە زمانی عەرەبييەوە 
بۆ ناو زمانی کوردی؛ کە هەينييە. هەروەها لە وەڵامی پياوەکەدا بۆ ژنەکە وشەی )جومعە( واتای 

مەشە  پياوێکی )خەياڵی( ديکە دەدات؛ کە توانای لە ڕادەبەدەری کاری سێکسی هەبێت. هەر ئەم وەڵا 
لەوەی وشەی )جومعە( کە واتای هەينييە؛ کاتێک هاتۆتە   دەبێتە هۆی دروستکردنی نوکتەکە. جگە

ناو زمانی کوردييەوە، دەبێتە ناوی تايبەتيش بۆ مرۆڤ؛ تەنانەت زۆر کەس لە کۆمەڵگەی ئێمەدا 
 هەيە؛ ناوی جومعەيە. 

واتا:.  ٤ گۆڕانی  گۆڕانی  لە  زمانيش  بێگومان  بەردەوامدايە،  گۆڕانی  لە  مرۆڤ  ژيانی  چۆن 
بەردەوامدايە و دەکرێت فۆڕمی وشەيەک بە درێژايی مێژووی پەيدابوونييەوە توشی چەندان گۆڕان 

تێپەڕبوونی کات و ڕۆژگار، کە فرەواتا بووە، هەندێ لە  ببێت. واتە کاتێک فۆڕمی وشەيەک بە  
واتاکانی لە يەک دووربکەونەوە و واتای نوێی بۆ زيادببێت و وشەی هاوبێژی دروستدەکەن. )بێخاڵ  

(.  وەک لە وشەی )زێ(دا، کە واتای )ڕوباری زۆر گەورە( و بە ٦٢:  ١٩٨٩عەبدوڵڵ سەعيد:  
(. بۆ ئاشنابوونی گۆڕانی واتا لە  ١٨:  ١٩٧٥اجی مارف:  واتای )زێی مێينە( دێت. )ئەوڕەحمانی ح 

نوکتەدا؛ با سەرنج لەم نوکتەيە بدەين: ))''عەزيزی مەسرەف'' لە ديوەخانی شای ئێران ناسرەدين  
چاکت هەبوون چييان لێهات؟ ئەويش دەڵێ: شاهم،   ئەسپیشادا دەبێت. شا ئەپرسێ: ئاغا! زووتر  

. شا ئەم وەڵامەی پێ خۆش دەبێت.((. )عەلادين سوجادی  خۆیان سواریان بوون و ڕۆیشتنخاوەنی  
واتای  ٢٤:  ١٩٥٧:  ١ب. گۆڕانی  دروستکردووە؛  هاوبێژی  کۆنتێکستەدا  لەم  و  لێرەدا  ئەوەی   .)

وشەی ئەسپە بۆ کچ؛ کە جوانی و باڵابەرزی ئەسپ هەڵگوێزراوە بۆ کچ. هەروەها ئاغا نەيويستووە  
لە ڕێگەی هەڵگوێزران و گۆڕينی واتای وشەی ''ئەسپ''    ڕاستەوخۆ بڵێ کچەکانم بە شووداوە، بەڵکو

وەڵامێکی ناڕاستەوخۆی شای داوەتەوە؛ کە خۆی لە سواربوون و ڕۆيشتنی ئەسپ بۆ گۆڕينی بە 
 شوودانی کچ و ڕۆيشتنيان بۆ ماڵی مێرديان، دەبينێتەوە.

چەند واتايەک  کاتێک فۆڕمی وشەيەک  (:  Polysemyچەمک و پێناسەی فرەواتایی ). ٣-٣-٢-١
لە خۆدەگرێت و لە نێوان واتاکانيشدا پەيوەندييان بە فۆڕمی وشەکەوە هەيە؛ ئەوا فرەواتايی لە زماندا 
بوونی   ))چونکە  بێت.  هاوبەش  سيمايەکييان  چەند  وشەکان  فۆڕمی  واتای  دەبێت  دروستدەکات. 

(. وشەی ٤٠:  ٢٠١٤مەد:  هاوبەشی مەرجی سەرەکی پەيوەندی فرەواتاييە لە نێوانياندا((. )تابان محە
( ئينگليزييەوە وەرگێڕدراوە؛ کە Polysemy)فرەواتايی( کە وەرگێڕدروای زمانی ئينگليزييە، لە ) 

( بە واتای semy(  بە واتای )زۆر( يان )فرە( و )Polyلە بنەڕەتدا زاراوەيەکی يۆنانييە و لە )
اولمان:   پێکهاتووە. )ستيفن  لە زمانی کوردي١١٤:  ١٩٩٧)واتا(  دا زاراوەی )فرەواتايی( جێی  (. 

 خۆی گرتووە.

ديارترينيان  لێرەدا  بەڵام  کراوە،  واتاييە  زمانييە  دياردە  ئەم  بۆ  زۆر  پێناسەيەکی  هەرچەندە 
دەخەينەڕوو؛ کە دەگوترێت: ))وشەيەکە زياتر لە واتايەکی هەيە، بەڵام واتاکانيان لە بنجەوە لە يەک  

(.  ٤٠:  ١٩٩٤نزيکن و بە يەک وشە لە فەرهەنگدا دەنووسرێن.((. )کلود جرمان و ريمون روبلان:  
لە  جياواز  واتای  کۆمەڵێک  وشەيەک  خودی  و  هەيە  جياوازيان  واتای  جياوازەکان  ))وشە  يان 

بالمر:   )ف.  فرەواتا.((.  دەڵێن  پێی  دەڵێت: ١١٦:  ١٩٨٥خۆبگرێت،  لاينز  جون  هەروەها   .)
لاينز:   )جون  تاکەکان((  فەرهەنگييە  دانە  تايبەتييەکانی  لە  تايبەتييەکە    (. ٤٨:  ١٩٨٧))فرەواتايی 

واتا  لێکدانەوەی  بۆ  زاراوەيەکە  ))فرەواتا  دەڵێت:  فرەواتايی  بە  سەبارەت  )کريستاڵ(  هەروەها 
بەکاردێت، بۆ ئاماژەکردن بە دانەيەکی فەرهەنگی کە کۆمەڵێک واتای جياوازی لەخۆ گرتووە((  

(Crystal: 2008: 373 هەموو ئەو پێناسانەی کە بۆ فرەواتايی خرانەڕوو، هەموويان لەوەدا .)
پێناسەکەی )کلۆد  بەڵام  دانەيەکی فەرهەنگييە و چەند واتايەکی جياواز لەخۆ دەگرێت،  کۆکن کە 

جرمان و ريمون روبلان( گشتگيرترين و وردترينيانە، چونکە ئێمە بۆئەوەی بتوانين فرەواتايی لە  
هاوبێژی جيابکەينەوە، دەبێت بەشێوەيەک پشت بە لە يەکنزيکی و هاوبەشی واتای فۆڕمی وشەکە 

ەی کە بۆ  ببەستين، بۆئەوەی بزانين کە فرەواتايە و هاوبێژ نييە. کەواتە لە دەرئەنجامی ئەو پێناسان
فرەواتايی خراونەتەڕوو، دەتوانين بڵێين فرەواتايی؛ کەرەستەيەکی زمانە، کە چەند واتايەکی جياواز 
لە  هاوبەش  پەيوەندييەکی  لەجۆرەکان  بەجۆرێک  جياوازەکان  واتا  بەمەرجێک  دەگرێت،  لەخۆ 

 نێوانياندا هەبێت. 

هەروەها دەبێت ئەوەش بزانرێت، کە فرەواتايی لە هاوبێژی گرنگترە، چونکە ))بوونی فرەواتايی   
لە زماندا گرنگە و دەبێتە هۆی دەوڵەمەندکردنی زمان و کەمکردنەوەی وشە و زمانەکە لە ئاڵۆزی 

ن دووردەخاتەوە، و ئەرکی دانانی فەرهەنگ و کاری فەرهەنگنوسی و فێربوونی ئەو زمانەش ئاسا 
(. بۆيە بوونی فرەواتايی لە زماندا بە يەکێک لە پێويستييە ١٩٣:  ٢٠١٣دەکات.((. )ڕۆژان نوری: 

گرنگەکانی مرۆڤ دادەنرێت، چونکە ئەگەر مرۆڤ بۆ هەر واتايەک وشەيەک دابنێ، ئەوا ئەرکی  
بنەڕەتييەکانی  سيفەتە  لە  ))يەکێ  کە  بکەين،  بەوە  درکيش  دەبێت  هەروەها  دەکات.  گران  مێشک 

اخاوتنی مرۆڤ ئەوەيە، کە وشەی وای تێدايە، کە توانستی گەياندنی چەند واتايەکی هەيە.((. )ستيفن ئ
))تازە ١٣٤:  ١٩٩٧اولمان:   بدەين:  نوکتەيە  لەم  سەرنج  با  فرەواتايی  و  نوکتە  ئاشنابوونی  بۆ   .)

، کابرايەکی  ئۆتۆمبێلە پاسەکان کەوتبوونە ناو شاری سولەيمانی بۆ هاتوچۆکردنی خەڵك بەناو شاردا
مڕانەيی لەگەڵ ژنەکەيا هاتبوونە سولەيمانی و سواری پاس بووبوون، وا ڕێککەوتبوو ژنەکە لە  
پێشەوە دانيشتبوو، مێردەکەی لە بەشی دواوە، کابرای مێردی پارەی هەردووکيانی دابوو، پاسەکەش 

من ی: ئايشێ ئايشێ  پڕبوو لە خەڵک، لەو ناوەدا کابرا هەستاو بە دەنگی بەرز بانگی کرد لە ژنەکە 
پێشەوە مەیدە لە  تۆ  ئیتر  داومە،  دواوە  ئەوەی  ١٤٠:  ١٩٧٢:  ٥(( )عەلادين سوجادی ب.لە   .)

يە لە ڕستەکانی )من لە دواوە داومە، تۆ لە پێشەوە مەيدە(، کە  لێڵیلێرەدا فرەواتايی دروستکردووە،  
؛ واتايەکی ديکەی دروستکردووە؛ کە دانی پێشەوەی ئافرەت )زێی یجگە لە واتا ئاساييەکەی خۆ

کە  دروستکردووە؛  واتای  دوو  کابرايەکە  قسەی  ديکە  واتايەکی  بە  سێکسييە.  کاری  بۆ  ئافرەت( 
بەجۆرێک لە جۆرەکانی پەيوەندی لە نێوان واتاکاندا هەيە؛ ئەويش )پارە نەدانی کرێی پاسەکە لە  

اتايی لە نێوان )پێشەوە(ی سێکسی ژنەکەيە لە پێشەوە(يە. پەيوەندی وپێشەوە ''شوێن''( و )نەدانی  
 هەردوو مەبەستی سەرەوەدا هەيە؛ کە شوێنەکەيە. 

فرەواتایی  .٤-٣-٢-١ پەیدابوونی  ئەوەی : هۆیەکانی  لەسەر  هەيە  کاريگەرييان  هۆکار  گەلێک 

واتايەک لە خۆبگرێت. بۆيە فراوانبوونی واتای وشە و فۆڕمێکی زمانی جگە لە واتايەک؛ چەند  
لە  وشە  توانستەی  ئەو  زماندا،  لە  سروشتييە  دياردەيەکی  واتايەک  لە  زياتر  گەياندنی  توانستی  
کە  هەنە،  هۆکارێک  چەند  بەڵکو  و  نەبووە  هەڕەمەکی  بەشێوەيەکی  نوێدا  واتای  بەدەستهێنانی 

 ەيە، و لێرەدا گرنگترينيان دەخەينەڕوو:کاريگەرييان لە دروستکردنی فرەواتاييدا ه

لە ديارترين جۆرەکانی پەيوەندی لە نێوان واتاکاندا؛ خواستنە، کە تيايدا وشەيەک   خواستنی واتا:  .١
(. بەڵام  ١١٩: ١٩٨٥واتايەکی کارەکی و واتايەک يان چەند واتايەکی ديکەشی دەبێت. )ف. بالمر: 

دەبێت ئەوە بزانرێت کە پەيداکردنی واتای نوێ لەڕێی خواستنەوە لەسەر بنەمای هەبوونی پەيوەندی  
ن لە لە  واتايەک  گواستنەوەی  واتە  دەبێت،  خواستراوەکەدا  واتا  و  وشەکە  هۆشەکی  واتای  ێوان 

فۆڕمێکی زمانييەوە بۆ هەمان فۆڕم، بەڵام  دەبێت پەيوەندييەک لە نێوان واتا گواستراوەکاندا هەبێت. 
وشەی )چاو( کە لە چاوی    ئەمەش )لە ئەنجامی بەکارهێنانی ميتافۆری دەربڕينەکانە، بۆنموونە وەکو

ئەحمەد:   بەکر  )مەسعود  کامێرا.  بۆ چاوی  و خواستراوە  گواستراوەتەوە  (.  ٥٥:  ٢٠١٥مرۆڤەوە 
لێرەدا )بينين( واتای بنچينەيی وشەکەيە، بەڵام دواتر لە ئەنجامی گەشە و پێشکەوتنی مرۆڤ؛ کە 

کامێرای دروستکرد، لەسەر شێوەی چاوی مرۆڤ، چاوی کامێراش دروستکرا. کەواتە چاو )چاوی 
با  نوکتەدا  دروستکردنی  لە  واتا  خواستنی  ئاشنابوونی  بۆ  دەگرێتەوە.  کامێرا(  )چاوی  و  مرۆڤ( 
سەرنج لەم نوکتەيە بدەين: ))کابرايەکی کورد هەبوو چيلکەفرۆش بوو، هەموو ڕۆژێ دەچوو بە 

چيل کەڕبوو، کۆڵ  ژنەکەی  کەڕبوو،  خۆی  کابرايە  ئەم  دەژيا.  بەوە  دەيفرۆشت؛  و  دەهێنا  کەی 
کوڕێکی هەبوو؛ کەڕبوو، کچێکيشی هەبوو ئەويش هەر کەڕبوو. لە ماڵی پيرێژنێکا بوون ناوی 
بانگی  ''پورەفاتە'' بوو؛ ئەويش هەر کەڕبوو. ڕۆژێک کابرا بە کۆڵە دارەوە هاتەوە. موختارەکە 

قەڕانت بدەمێ؛ خەرجی کە. کابرا بە کۆڵە چيلکەوە ڕايکردە ماڵەوە، ژنەکەی پرسی   کرد، وەرە دوو
بۆچی نەتفرۆشت؟ گوتی: کچێ! من پياوێکی هەژارم، خەڵکی خێرم پێدەکەن؛ کەچی موختار داوای 
دوو قەڕان پيتاکم لێدەکا. ژنە ڕووی کردە کچەکە و گوتی: ڕۆڵە، سەيری باوکت کە هاتووە دەڵێ  

بۆ بکڕم يان گۆشتی گا؟ منيش دەڵێم: تۆ هەر چێکيان بکڕی هەر باشە. کچە ڕايکردە    گۆشتی مەڕتان
لای براکەی و گوتی: کاکە! دايکم پرسم پێدەکا و دەڵێ کوڕی وەيسە داوای تۆی کردووە، شووی  
پێدەکەی يان نە؟ منيش گوتم دايە من وەکو کچی خەڵکی نيم باوکم و تۆ و کاکم بە هەر کەسێکم بدەن  

کوڕەش بە توڕەييەوە چوو بۆ لای پورەفاتە و گوتی: وەڵڵ هەر کەس پێم بڵێ پورەفاتەی    ڕازيم.
  .((. نادەموەڵڵا باوکم ژووری خۆمە و لە دوو قەڕان کەمتری  گاوە؛ دەيکوژم. پورەفاتەش گوتی:  

لە نوکتەکەدا دروستکردووە و    لێڵی(. لێرەدا ئەوەی  ١٠٣-١٠٢:  ١٩٥٧:  ١)عەلادين سەجادی ب.
خواستنی   فرەواتايی؛  و  بۆتە  لێکچوون  بەهۆی  ئەويش  سێکسی.  کاری  لايەنی  بۆ  ژوورە  واتای 

گواستنەوەی واتای فرێزی )ژووری خۆم( بۆ واتای ئەندامی زاوزێی پورەفاتە. کە پێکهاتەی ژوور 
و پێکهاتەی ئەندامی زاوزێی ئافرەت، تاڕادەيەک لێکچوون لە نێوانياندا هەيە و هەر ئەو واتايەشە  

 زێی ئافرەتەکە و نوکتەکەشی دروستکردووە. خواستراوە بۆ ئەندامی زاو

گەر تەماشای ژيانی ئێستامان بکەين؛ هەندێک وشە لەکاتی بەکارهێناندا و  ئە فراوانبوونی واتا: .٢
بە تێپەڕبوونی ڕۆژگار واتايەکی فراوانتريان پەيداکردووە و بۆ بوارێکی ديکە بەکارهاتوون. بۆيە 

ئەوکاتە   واتا،  واتايەکی  فراوانبوونی  بۆ  تايبەتی خۆيەوە  واتايەکی  لە  کاتێک، کە وشە  ڕوودەدات 
(. فراوانبوونی واتاش مانای ئەوەيە، کە وشەکە  ٥٨:  ٢٠١٥گشتی دەگوازرێتەوە. )مەسعود بەکر:  

بە ژمارەيەکی زياتری واتا لەچاو واتای پێشووی ئاماژەی بۆ دەکرێت، يان بواری بەکارهێنانی لە 
(. يان بە واتايەکی ديکە )بەکارهێنانی وشەيەک  ٢٤٣:  ٢٠٠٩)احمد مختار:    جاران فراوانتر دەبێت.

نانی   تەنيا  سەرەتا  )نان(  وەک؛  خۆی،  بەکارهێنانی  سنووری  لە  فراوانتر  واتايەکی  بۆ 
يان   -ماڵان  -خواردن بۆ )بژێوی ژيان(  بووە و  ئێستا واتاکەی فراوانتر  بازاڕی دەگرتەوە، بەڵام 

(. بۆ ئاشنابوونی فراوانبوونی ٤٢:  ٢٠١٤. )تابان محەمەد سەعيد:  )ژەمی خواردن(يش بەکاردێت
واتا لە دروستکردنی نوکتەدا؛ با سەرنج لەم نوکتەيە بدەين: ))شێخ ڕەزا جارێک هەر لە سولەيمانی 
با  بڕۆ  هێواش  کچم  دەڵێت:  پێی  دەڕوات؛  گورجی  بە  زۆر  دەبێت  کچێک  توشی  کۆڵانێکا  لە 

. کچکەش خێرا دەڵێت: مامە ئەگەر کوليش ببێت، بەشی بەر سمێڵی تۆ هەر مەقەسەکەت کول نەبێ
ب. سوجادی  )عەلادين  )مەقەست( ١٥٣:  ١٩٥٧:  ١دەمێنێتەوە((  وشەی  نوکتەيەدا  لەم  لێرەدا   .)

واتاکەی فراوانبووە و واتای کتومتی )ئەندامی زاوزێی ئافرەت( دەدات و بەجۆرێک لە جۆرەکانيش 
لە   واتايی  نپەيوەندييەکی  لە  ئەمەشە  شێوەدا  هەر  و  دروستکردووە  فرەواتايی  و  هەيە  ێوانياندا 

 نوکتەکەی بنياتناوە. 

هاوشانی ئەو گۆڕانانەی لە گێتيدا يان لە کۆمەڵگەيەکدا ڕوودەدەن، ئەوا  گۆڕانی واتای وشە:  .٣
دەگرنە بەکارهاتووەکانی زمانيش  کەرەستە  گۆڕانانە  واتای ئەو  )گۆڕانی  لەو چوارچێوەيەشدا  وە. 

ژيانی   پێداويستييەکانی  هەموو  لەگەڵ  کە  گشتييەوە،  گۆڕانە  ئەم  چوارچێوەی  ناو  دەچێتە  وشەش 
(. ئەم گۆڕانانەش بەپێی پێويستی ٥٣:  ٢٠٠٩ڕۆژانەی کۆمەڵ دێتەکايەوە.(. )ساکار ئەنوەر حەميد:  

ئەو کۆمەڵەيە لە واتای وشەکاندا ڕوودەدەن و مەرج نييە واتای وشەيەک بە تەواوی بە واتايەکی  
ديکە بگۆڕدرێت، بەڵکو زۆرجار واتا سەرەتاکە هەر دەمێنێتەوە، بەڵام لەو واتايەوە واتايەکی ديکەی 

سعود بەکر لێهەڵدەگوازرێتەوە و بەکاردەهێنرێت. هەروەها )گۆڕانی واتای وشە بێ سنوورە.(. )مە
(. بەزۆری فۆڕمی کەرەستە بەکارهاتووەکانی زمان، سنووردار و جێگيرن، ٥٥:  ٢٠١٥ئەحمەد:  

بەڵام  ئەوا واتايە بەردەوام بێ سنوورە و لە گۆڕاندايە. وەک؛ فۆڕمی وشەی )وەرەقە(، کە جاران 
)پارە واتای  داراييدا  دروای  مامەڵەی  لە  ئێستا  بەڵام  دەدا،  )کاغەز(ی  واتای  دۆلاری   -تەنيا 

ئەمەريکی(يش دەدات و ئەم واتايەی بۆ هەڵگوێزراوە. ئەمەش پێويستی ژيان وايکردووە، کە هێمای 
زمانی )وەرەقە( کە لە بنەڕەتدا لە زمانی عەرەبييەوە هاتۆتە ناو زمانی کوردی؛ واتای )دۆلاری 

نەکە و ئاخێوەر ئەمەريکی( بدرێتە پاڵ و بەکاربهێنرێت. ئەمەش دەبێتە هۆی دەوڵەمەندکردنی زما 
جگەلەوەی  دياردەيە  ئەم  چونکە  دەکات،  ماندوويی  بە  هەست  کەمتر  زمانەکە  بەکارهێنەری  يان 
)کەلێنێکی گەورە لە فەرهەنگی زمان پڕدەکاتەوە؛ هۆکارێکە بۆ ئابوريکردن لە زماندا، لەبەرئەوەی 

دەستەبە زمانەوە  قسەپێکەرانی  لەلايەن  واتايەک  چەند  دەتوانرێت  وشە  يەک  و بە  بکرێت  ر 
(. بەمەش ژمارەی واتاکان بۆ هێما زمانييەکان زياد دەبێت. ٣٥:  ٢٠٢١بەکاربێت.(. )محەمەد قادر:  

بدەين:   نوکتەيە  لەم  سەرنج  با  ن.وکتەدا،  دروستکردنی  لە  وشە  واتای  گۆڕانی  ئاشنابوونی  بۆ 
'بوارەپان''دا توشی ))ڕۆژێک وەسمان پاشا لە سولەيمانييەوە دەڕواتەوە بۆ هەڵەبجە؛ لەناو ئاوەکەی '

دەرپێکەی  تەڕنەبێ،  بۆئەوەی  ژنەکە  دەکات  تەماشا  دەپەڕێتەوە.  ئاوەکە  لە  کە  دەبێت،  ژنێک 
داکەندووە. پاشا ويستی بيدوێنێ و سەيری ناولنگی دەکا و دەپرسێت: کچێ کوێندەريت و چە کەسيت؟ 

يرينت هەيە، ئەوە بۆچی  ژنەکە دەڵێ: قوروان سەی سايقيم و دۆمم. دەڵێ: بە خوا کەنی! لەشێکی ناش
بووايە   دەمی تۆوەها شێواوە؟ ئەويش دەڵێت: قوروان ئەو ئەرکەی لەسەر ئەوە، ئەگەر لەسەر    دەمی

(.  ١٥٤:  ١٩٥٧:  ١ددانێکی تێدا نەدەما و لەمە خراوتريشی لێ دەقەوما((. )عەلادين سوجادی ب.
يەکەی لە نوکتەکەدا دروستکردووە؛ گۆڕانی واتای وشەی )دەم(ە  لێڵیئەوەی لێرەدا لەم نوکتەيەدا  

کە دەم بۆ خواردنە، بۆ )دەمی ئەندامی زاوزێی ئافرەت(ەکە. واتە دەمی خواردن گۆڕاوە بۆ دەمی 
ئەندامی زاوزێی ئافرەت. بۆيە لێرەدا هەر وشەی )دەم(ەکە نوکتەکە دروستدەکات، کە بەجۆرێک لە  

 ە.ک لە نێوان هەردووک دەمەکەدا هەي جۆرەکانيش شێوە پەيوەندييە

 

 م شی دووهبە

 ە:وییەزمان ێڵیل ەیوانگەڕ'' لیمروار ەیشتڕ'' ی کانەنوکت. ٢

وەک پێوانێکی   لێڵیدەکرێت   )هاوبێژی، فرەواتایی، گوێزانەوەیی، ڕۆنانی(: لێڵیهەڵهێنجانی    .١-٢
''ڕشتەی مرواری''دا بەکاربێت و   لێڵیورد لە دياريکردن و دەرهێنانی جۆرەکانی   لە نوکتەکانی 

يەکەش بەدەربخات. بەمەش نوکتە وەک جۆرێک لە جۆرەکانی گاڵتەوگەپ  لێڵیڕێژەی جۆرەکانی  
بەهۆی زمانەوە ڕۆڵێکی ديار و کاريگەر لە نێوان ئاخێوەر و گوێگر بگێڕێت و لە پەنای مەبەستەوە 

 خەندە و پێکەنين دروستبکات.

( بەرگ،  ٨''ڕشتەی مرواری'' کە پێکهاتووە لە ) لە ''ڕشتەی مرواری''دا:  لێڵیخستنەڕووی    .٢-٢
لەبەر   دەکات؛  کوردی  کۆمەڵگەی  سەردەمی  ئەو  بارودۆخی  و  گوزەران  و  ژيان  لە  گوزارشت 

جۆری   و  بەرگ  و  لاپەڕە  ژمارەی  تەنيا  توێژينەوەکە  قەبارەی  لە  نوکتەکە    لێڵیدەرنەچوون 
لێکدانەوەی   و  خوێندنەوە  ئينجا   لەڕێگەی    لێڵی خراوەتەڕوو.  کە  نوکتانەی  ئەو  يەوە لێڵیبۆ 

  :دروستدەبن؛ کراوە و پاشان ئامارەکەی خراوەتەڕوو

 جۆری لێڵی  کاکڵەکەی بەرگ  لاپەڕە 

ئا  ١ ٢٤ دەپرسێ:  لێهات؟.... شاهم،   یئەسپ  ا! زووترغشا  چاکت هەبوون، چييان 
 خاوەنی خۆيان سواريان بوون و ڕۆيشتن.

 هاوبێژی

ئەدا نە بە    پاشا سوورە........ ئێستەش   ١ ٢٥ پاشا کۆرە  کە هەستا، نە گوێی بە 
 پاشای ساغە.......... 

 هاوبێژی

 هاوبێژی .چاک ئەکەین............ ژنەکە، عەزيزخان چاک دەخوا، بەڵام ئێمە  ١ ٢٦

 گوێزانەوەيی .من باوکی ئەوم؟ ئەويش دەڵێت: شاسوار کوڕی تۆیە.... لێی دەپرسن:  ١ ٢٧

کە من باوکی ، بەڵام تۆ نازانی  تۆ کوڕی منی..... دەڵێ: ڕۆڵە، من دەزانم   ١ ٢٨
 تۆم. 

 گوێزانەوەيی

دەڵێ: ئەی بۆ چ دەنگی نايە؟ ئەويش دەڵێ: بەيانی گوێت    .دەهۆڵ لێدەدەم....... ١ ٢٩
 لە دەنگی دەبێ.

 فرەواتايی 

 هاوبێژی لای ئێوە.  دانڵ لای ئێمە هەيە و غ..... جەنابی سەيد، دە ١ ٣٢

بوو   ١ ٣٢ مناڵ  تا  دەيوت:  باوکەکەی  جا  باربوو.......  بوو  لێم  گەورە  کە  لێم ؛ 
 هاربوو. 

 فرەواتايی 

لێهات؟ ئەويش   ١ ٣٢ ..... لە دراوسێی دوکانەکەی پرسی: ئەرێ فڵن کەس چی 
  ''. چووە گۆزەکەوە'' وتی: 

 فرەواتايی 

 فرەواتايی  ئيتر لێدان بە کەڵکی چی دێ؟  بەدەم سەگەوە...دەيوت: جا کە دای  ١ ٣٣

شێخ   ١ ٧١ يا  کوێرە......بەخوا  .....باوکی  وەجاخم  هەر  .  وەجاخی ڕەحمەتيشی 
 کوێربوو.

 فرەواتايی 

 گوێزانەوەيی . ... ڕمبە لە بنییەوە هەڵدەستێنم..... مامۆستا پێی ناوێ؛ بە گۆڕی بابم  ١ ٧٢

 فرەواتايی  .  ............... کونی داپۆش........دەيوت: هەپۆش مەپۆش، وی  ١ ٧٥

کوڕی شاهێدی کێ؟ وتی: بە شايەتی  وتی: بە    .کوڕی دایکتا...... وتی: بەسەر   ١ ٨٣
 .خوشکی خاڵت

 گوێزانەوەيی

 هاوبێژی ميوانين.  ..........  بەدانەوە........ پێی دەڵێت: پاشا بە نان و  ١ ٨٨

 هاوبێژی خراوە. بێژم چی؟  تالعممن هەمە،...............   یتالعە ڕەشە....... لەم  ١ ٩٤

 هاوبێژی .سەوزییەبێنم پاشا نايخوا؟.........  تەڕە......وتی: ئەگەر هەندێ  ١ ١٠١

...... بەسەری یەکێکی تری دروست دەکەی..... دەڵێ: کوڕە وا نەزانی بۆ   ١ ١٠١
 ، بيدەرەوە بە سەرما.بۆ خۆت دروستکرابێتۆ ئەگەر لەوانە نەبوو کە 

 ڕۆنانی 

 فرەواتايی  و لە دوو قەڕان کەمتری نادەم.  ژوری خۆمە...... وەڵڵ باوکم  ١ ١٠٣

 هاوبێژی . ...... کوتامە دایکت......... بە دەستيش ئاوقەی کوێخای دەکرد: يانێ  ١ ١٠٤

ماڵەدا   ١ ١٠٩ بەو  من  جارێکيکە  بێ،  ماڵەدا  لەو  جمعە  تا  وتی:  کابراش   ..........
 .جمعە، يان منناکەمەوە، يان 

 هاوبێژی

 هاوبێژی .......... ڕەزابێژنەکە .......ئەويش دەڵێ: بەڵێ ڕاستە، ئەگەر  ١ ١٥٢

عەولقار   ١ ١٥٢ دايکی  ئەوەی  شێخ  يا  دەڵێ:  من......کتوپڕ  بە  تۆ ئەیدا  ئەگەر   ،
 تۆيشم ئەوەندە خۆش دەويست. بتدامایە

 هاوبێژی

 هاوبێژی .کەری چاککەم......ژنەکەش ئەڵێ: باوکی پێی نەوتووم لە  ١ ١٥٣

 فرەواتايی  . ........ مەقەسەکەت کول نەبێ...... کچم هێواش بڕۆ با  ١ ١٥٣

.... ئەويش ئەڵێ: قوروان ئەو ئەرکەی لەسەر ئەوە، ئەگەر لەسەر دەمی تۆ  ١ ١٥٤
 بووايە ددانێکی تێدا نەئەما و ......... 

 فرەواتايی 

ئەم   ١ ١٥٦ دەڵێ:  لە    جوانوانە......شەلە  داوم  دەبەی؟....سوێنديان  کەری بۆ کوێ 
 نەکەم.چاک  شەلیان

 هاوبێژی

؟ مەلا ساڵحيش بە سەيد دەڵێت: گوزەپانکە...... ئەرێ مەلا! تۆی مەڵا ساڵحی   ١ ١٥٦
 ؟ عەیریئەرێ سەيد جەنابتی سەيد ئەحمەدی عەلی 

 هاوبێژی

 فرەواتايی  سێهەممە.   قاچیشۆڕبووبۆوە. .........ڕۆڵە ئەوە    دەعباکەی........دانيشتبوو   ١ ١٥٧

قەد   ١ ١٥٩ بە  ئەگەر  وتی کەواتە  نەوەڵڵ!  بێ چۆنە؟    هینەکەی خۆم........ وتی: 
 باشە. ........ دەمی تۆ...... ئەندازەی پێ ناوێ وەکو ئەبينم بە قەدەر 

 فرەواتايی 

. وا ئەميناغاش ڕاوەستاوە و ئەميناغا ئەمینە   .....شێخ ڕەزا پێی ئەڵێ: مەترسە ١ ١٦٣
 .ڕەزایەبەڵێ ئەگەر بيشيگێيت گورج هەڵدەداتێ و دەڵێ: 

 هاوبێژی

لە   ئەگەر بچمە بەهەشتیش ناحەسێمەوە، تەنها....وتی: فڵنی بە خوا من   ١ ١٦٣
بچمە    تەنانەت ئەگەر. ......وتی: فڵنی، بە خوا منيش  ماڵەکەی خۆما نەبێ

 .جەحەنەمیش دەحەسێمەوە، تەنها لە ماڵەکەی خۆما نەبێ

 گوێزانەوەيی

شێخ مەحمووديش بەبێ    .ژنی حسابگرەئەڵێ: لە شێخ مەحموود بپرسين  ....   ١ ١٦٥
 .حسابگر ژنمەوەستان دەڵێت: 

 ڕۆنانی 

 گوێزانەوەيی ........ .  ،برا تۆ بۆچ ئەوەندە دڵت پێدەسوتێت...... ئەميش دەڵێت:  ١ ١٦٥

 ڕۆنانی  گاوە.ئاغا ژنم .... ئەويش دەڵێت: نە بە سەری تۆ  ١ ١٦٧

 هاوبێژی .ڕەزایە..... مەلا خێرا دەڵێ: بەڵێ قوربان مامۆستای  ١ ١٦٨

 فرەواتايی  ؟ ........وتی: ميزدەکەم و.... هەڵدەستیتەوەبەشەو  کاکە تۆيش بەخێر  .......:   ٢ ١٧٧

 فرەواتايی  لێ بدايە.  پاش پارگێنمی ئێوارێدا  هەورەتریشقەکە............ئەگينە ئەبوايە لە   ٢ ١٩٤

هاتن. ........ وت: کەنێ باوانت شێوێ کوا   پیاوانە...... خۆتان داپۆشن ئەو  ٢ ٢٠٠
 پياون، ئەمانە فەقێن. 

 هاوبێژی

 گوێزانەوەيی .هەر کامێکتان ئاوبردی پارەی ئەوەم مەدەنێ...... وتی:  ٢ ٢١٣

 فرەواتايی  .دەکەمەوەساردت ...... هەڵی ئەگری باشە، ئەگينا وە تەنها فيشەکێ  ٢ ٢٤٧

 گوێزانەوەيی .بەسەری بابم؟ دەڵێ بەسەری بابت..... دەڵێ:  ٢ ٣٠٩

گەوران،  ......ئەڵێ:   ٢ ٤٢٧ ئاغنۆکەری  خانان،  سەری  میرزا حەسەن وڵامی   غا 
سەرجوقە کەمەربەندەی  میراخورزادەی  قولیخانی  مورتوزا  .  خانی 

 .حسە.....ئەويش خێرا دەڵێ؛ قوربان! 

 گوێزانەوەيی

 هاوبێژی . ............. سەر و مێش و حەج .......پلەکەی دەهاوێژێ و دەڵێ:  ٢ ٤٢٨

 هاوبێژی .لەلەی بکە..... تکاتان لێدەکەم دەستەکەی مەبڕە، هەر  ٢ ٢٤٨

 فرەواتايی  ! گژگژ خەلیفە بە کەڵە! گژگژ خەلیفە بە کەڵە......  ٣ ٤٢٩

دەوت:   ٣ ٤٣٨ پێيان  هەر  بالک.....  ........بەڵام  شۆرەتی  .   هەر    بالکی شۆرەت 
 .بالک، بالکبرامە بە بازاڕا، بە کۆڵانا هەرچی دەڕوا هە دەڵێ؛ 

 هاوبێژی

 هاوبێژی ! خۆت کەری خۆت کەری.... ئەڵێ: بە فەخری عالەم!  ٣ ٤٤٣

 هاوبێژی ئەلی یەسەنە. .........ئەی وەچيا ئەزانێ ناوم نیرەلی سەن..... دەپرسێ:  ٣ ٤٥٢

 هاوبێژی '........... . ' هاتبووە''با...... سەگێکيان هەبوو  ٤ ٤٧٦

. ئەويش لەناو نوێژەکەدا الروم.   ......... ئەڵێ: فلبت  الترکلبت  غ....... الم   ٤ ٤٨٤
 دەڵێت: گوێی مەدەرێ هەموويان دوژمنمانن.  ........

 هاوبێژی

نەوارێ هەر تۆ ماويت ؟ ئەڵێ: گووی تۆی لێ  شتریدخاوەن دوکان دەڵێت:   ٤ ٤٨٥
 ، ئەوا تۆيش زانيت. شاتریمنەزانی من 

 هاوبێژی

بە  ٤ ٤٨٦ پێی دەڵێت:  کابرايەکی  دەڵێت: دەويت باوک خۆت   ''.گوە''غدايی    ئەويش 
 غەزا دێمەوە.  ........ من لە   گویت

 هاوبێژی

کەچی .....شێخ عومەر دەڵێت: قوربان لە دوێنێوە من هەر لە خەياڵی تۆدام؛   ٤ ٥١٥
 .هەم سواربوویت و هەم پێت گرتمتۆ دەستی خۆتت وەشاند 

 گوێزانەوەيی

نە من  ..... وتی: زياتر لە سەد فێڵ دەزانم، بەڵام ڕاستی چاکتريان ئەوەيە   ٤ ٥٢٠
 چاوم بەو بکەوێ؛ نە ئەو چاوی بە من بکەوێت.

 گوێزانەوەيی

 گوێزانەوەيی ......   .کەسیان من دەناسننە ئەوانیش و  نە من کەسیان دەناسم.......  ٤ ٥٢١

. مناڵە هەر ژير نەبۆوە.  دایکت دەگێم....... دەيوت: ژير نەبيتەوە هەڵدەستم   ٤ ٥٢١
 . بڕواناکا تا بەچاوی خۆی نەبینێتژنە وتی: 

 گوێزانەوەيی

چما   ٤ ٥٤٦ دەڵێ:  ڕیسوان ...  حەمەی  چنە؟    بانگی  کوڕە  دەڵێ:  وەرنەچنە؟   دە 
 .وەرنە نوێژاننوێژان دە 

 گوێزانەوەيی

دەڵێ:   ٤ ٥٥٢ عەبدی  عەبدولواحید.....  من  بێڵە  بەجێيان  تۆ  لاچۆ  دە  دەڵێ:   .
 هەردووکيانم.

 هاوبێژی

 هاوبێژی زۆرە، بەڵام بەر من ناکەوێت.  رکە....... ئەويش دەڵێ: قوربان  ٤ ٥٥٧

کاکە حەمە   ٤ ٥٦٢ دەڵێ  کابرا  لەسەر ڕەشکە  ....  ئەويش  هەڵدەخرێتگاڵ چۆن  ؟ 
 ؟ نەدان مەعنای چییەدەڵێ: ئاخر کوڕم 

 گوێزانەوەيی

ەم غئا.  کابراش دەڵێ:  گا بایە...... پێی دەڵێت: خاڵە بريا لنگەکەی تريشت   ٤ ٥٧٦
 . ....... گایە هۆ لەوێ

 ڕۆنانی 

 گوێزانەوەيی . نەوەک فێرببم: ...... ئەويش دەيوت  .نوێژی نەدەکرد.....  ٤ ٥٧٩

 فرەواتايی  ! تەقەڵی ڕانی شل کەیتا غ.....قورعانەکەی بەورا ٥ ١٥

ا وتی: مەلا غجنوبهم عن المضاجع. ........ ئا   تتجافی..... خوێندنی ئايەتی:   ٥ ٢٧
 من ئەمە نازانم، ئەبێ ناو ئێمەش هەبێ لە قورئانا............  . 

 هاوبێژی

(م کردووە بەناوی شيعر بۆ خۆم. ....... بۆ نوسی:  ڕەعد.... پێشی وت کە ) ٥ ٣٧
 و تست ڕەشەبا.  ڕەعدتڕت ئەی 

 هاوبێژی

 ئەو لێی دەپرسێ بەر و بەردەرگا...... بڵێن بە مەلا موسا: ئەو  ٥ ٤٧
 ەزە ئەو لێی ئەنوسێ غبەو کاکردومە                           

 تا زووە بێتەوە هيچ لێی نەترسێ!                          

 فرەواتايی 

 گوێزانەوەيی . ئەگەر چاکیت لەک نیت. ئەگەر لەکیت چاک نیت .... پێی وت:  ٥ ٥٦

کيف''    ترو تقواها'' مەعنای چی؟....... ''الم    فجورهافألهمها  '' ..... دەفەرموێ:   ٥ ٦١
 مەعنای چی؟ ........... 

 هاوبێژی

 فرەواتايی  !ڕەشتا بە سوکی ئەمتڕاندی...... بە لای   ٥ ٦٥

شێخ   ٥ ٩٥ پێی  .....  پياوێک  و  مزگەوتێک  ئاودەستی  دەچێتە  سەعاتچی  مارفی 
 ! ئەميش دەڵێ: سوپاست دەکەم من پاشماوە ناخۆم! فەرموودەڵێت: 

 هاوبێژی

...... خەريکی دەرۆزەکردن دەبێ، ........ دەيباتە سەر کۆشکەکە و لەوێ  ٥ ٩٦
 !خوا بتداتێپێی دەڵێت: 

 گوێزانەوەيی

 گوێزانەوەيی !لە هەردووکیان ساردترەقسەکەی تۆ .....وتی: مامۆستا!  ٥ ٩٦

ڕوونکردنەوەی    و  دەستنيشانکردن  دوای  کۆی   لێڵیلە  لە  مرواری''دا؛  ''ڕشتەی  نوکتەکانی  لە 
نوکتە، )١٢٢٦) لەسەر  ٨٦(  کە  نوکتە  بەمشێوەيە   لێڵیبنياتنراون، وەرگيراوە؛ جۆرەکانی    لێڵی( 
ڕۆنانی بەدەستهات، و    لێڵی(  ٥گوێزانەوەيی و )   لێڵی(  ٢٦( فرەواتايی و ) ٢١هاوبێژی و )(  ٣٤)

 ئەنجامەکەش بەشێوەی ڕێژەی سەدی، بەمشێوە هێڵکارييەی خوارەوە دەچوو: 

 گوێزانەوەيی ؟ .......لەناو ژنەوە نەهاتیت....... بەڵام ئايا وەختێ کە هاتييە دنياوە  ٥ ١٠٠

؟  ئەويش خێرا پێيئەڵێ: جا  ئەبڕن....... ڕاست دەکەن دەڵێن لە تەقاويتەکان   ٥ ١٠٣
 نەماوە!  تێ بڕینتتازە خۆ کەڵکی 

 هاوبێژی

؟ سەی حەمە حەسەنيش  تۆ چی دەکەیمن مردم  ......دەڵێ: پياوەکە ئەگەر   ٥ ١٠٥
 ؟ ئەگەر تۆ نەمردی من چی بکەمدەڵێ: ئافرەت 

 گوێزانەوەيی

 گوێزانەوەيی .....وتم: جا ئەگەر پياو تينوی بوو چی دەکا؟ وتی: ئاو دەخواتەوە! ....  ٥ ١٣٤

لەبەر   ٥ ١٣٩ نوسراوە:  دواوەئەوە  .........  تەشریفتانوێرانە    دەرگای   لەپێشەوە 
 بێت!!

 فرەواتايی 

؟! ئەی کير نەکیرپيرێژن دەڵێ لێرەش هەر    .نەکیرم  ...... ئينسافت ببێ، من ٥ ١٣٩
 لە کوێيە؟! 

 هاوبێژی

 فرەواتايی  مەيدە. ەلەپێشەوداومە. ئيتر تۆ  دواوە... لە ژنەکەی: ئايشێ ئايشێ من لە  ٥ ١٤٠

و  ٦ ١٨٣ پێوەدەدا  کوتی  هەر  دەکەيت؟! عەوڵاش  وا  ئيشی  ئێستە چۆن  تۆپی،   ....
 ! تۆ خۆش، تۆپی تۆ خۆشدەيوت: تۆپی  

 گوێزانەوەيی

لەوە باشترە کە ڕووی  نیعمەتێک  .....سەی حسين دەڵێ: جەنابی مامۆستا! چ   ٦ ٢٧٣
 !.جەنابت نابینم 

 گوێزانەوەيی

فلسم نەدەیتێ هەڵدەستم بۆئەوەی کچێک لە   پەنجا.......دەڵێ: مامۆستا وەڵا   ٦ ٢٧٤
دانیشێ دەڵێ:  تەنیشتەوە  ئەويش  و !  دەدەمێ  فلست  مارف سەد  کاکە شێخ 

 هەستە!

 گوێزانەوەيی

 ڕۆنانی  ؟......... وری جری؟ يا جری وری... دەڵێن  ٦ ٢٩٥

 فرەواتايی  !دوای خۆم دەبێ، تۆیش ئاگات لە بەری خۆت بێ....... من ئاگام لە  ٧ ٣٣٨

 گوێزانەوەيی .ئەفەندی لە پاشی نا ....وتی: پەکو، وەڵا ٧ ٣٥٤

 لە نوکتەکانی ''ڕشتەی مرواری''دا لێڵی هێڵکاری

هێڵکارييەدا بەدەست هات، ئەوەمان بۆ بەدياردەکەوێت، لە جۆرەکانی بەپێی ئەو ڕێژەيەی، کە لەم  
 ڕۆنانی( نزمترين ڕێژەی تۆمارکردووە.  لێڵیدا )هاوبێژی( بەرزترين ڕێژەی تۆمارکردووە و )لێڵی

 

 ئەنجامەکان

 ئەو ئەنجامانەی کە لە ژمارە و ئامارەکانەوە بە دەستهاتوون، بەمشێوەيەی خوارەوەيە:آ. 

% بە پلەی ٤٠فەرهەنگی )هاوبێژی( لە نوکتەکانی ''ڕشتەی مرواری''دا، بە ڕێژەی لە    لێڵی  .١
 % بە پلەی سێيەم دێت.٢٤فەرهەنگی )فرەواتايی( بە ڕێژەی   لێڵیيەکەم دێت،و  

% بە پلەی ٣٠ڕێزمانی )گوێزانەوەيی( لە نوکتەکانی '' ڕشتەی مرواری''دا، بە ڕێژەی    لێڵی  .  ٢
 % بە پلەی چوارەم و کۆتايی هات. ٦ڕێزمانی )ڕۆنانی( بە ڕێژەی  لێڵیدووەم دێت، و 

فەرهەنگی )هاوبێژی( لە نوکتەکانی ''ڕشتەی مرواری''دا؛ بەرزترين ڕێژەی تۆمارکردووە   لێڵی.   ٣
  ڕێزمانی )ڕۆنانی( نزمترين ڕێژەی تۆمارکردووە. لێڵیو 

 ئەو ئەنجامانەی کە لە دەرەوەی ژمارە و ئامارەکانەوە بە دەستهاتوون، بەمشێوەيەی خوارەوەيە:ب.  

دروستکردنی  .  ١ بەرهەمهێنانی    لێڵیهۆيەکانی  و  بنياتنان  لە  ڕۆڵيان  واتايی  بەتايبەتی  زمانی 
 نوکتەکانی ''ڕشتەی مرواری''دا هەيە. 

بە هۆکاری فۆنۆلۆجی، تەنيا خۆی لە )هێز و ئاوازە(دا   لێڵیلە نوکتەکانی ''ڕشتەی مرواری''دا  . ٢
نابينێتەوە، بەڵکو هەندێکجاريش گۆڕانە فۆنۆلۆجييەکانيش )پاش و پێشکردنی دەنگەکان و گۆڕانی 

 لە نوکتەدا دروستدەکەن. لێڵیدەنگەکان و پەيدابوونی دەنگەکان( لە وشەی مەبەستدا 

ڕێزمانی )گوێزانەوەيی( لە جۆرەکانی   لێڵی. ئەوەی جێی سەرنج و گريمانە نەکرابوو ئەوەيە؛ کە ٣
 % بە پلەی دووەم هات. ٣٠دا بە ڕێژەی لێڵی

لێڵی٤ چونکە   .  بەرهەمهێنانەوە،  سيمانتيکی  بە  دەکاتەوە  پەيوەند  خۆی  )گوێزانەوەيی(  ڕێزمانی 
 مامەڵە لەگەڵ دروستەی ژێرەوە و سەرەوەی ڕستەدا دەکات.

 سەرچاوەکان

 سەرچاوە کوردی و عەرەبییەکان: 

تری زمانەوانی،  ٢٠٠٤)  امين  وريا عمر  -١ ئاسۆيەکی  و (، چەند  دەزگای چاپ  يەکەم،  بەرگی 
 بڵوکردنەوەی ئاراس، هەولێر.

(، ئەتڵەسی زمانی هەرێمی کوردستانی عێراق وەک ٢٠١١)  ئەحمەد  ن عەبدولمەناف ڕەمەزا  -٢
 ونە، دەزگای چاپ و بڵوکردنەوەی سپيرێز، چاپخانەی خانی، دهۆک. نمو

شيعرەکانی )گۆران( دا، نامەی ماستەر،  (، دژواتا و فرەواتا لە  ٢٠١٥)  ئەحمەد  مەسعود بەکر  -٣
 زانکۆی سەڵاحەددين، کۆلێژی زمان، هەولێر.

 عربى، مكتبة البنان، بيروت. -(، معجم علم اللغة النظري، انكليزى١٩٨٢) الخولی محمد علی -٤

  (، دور الكلمة في اللغة، ت: د. كمال محمد بشير، مصر.١٩٩٧) اولمان ستيفن -٥

 ( ، علم الدلالة، ت: مجيد عبدالحليم الماشطة، مطبعة العمال المركزية، بغدا.١٩٨٥) بالمر اف -٥

(، علم الدلالة، ت: د. نور الهدى لوشن، المكتب الجامعي ٢٠٠٦لوبلان )  جيرمان و ريمو  كلود  -٧
 الحديث. 

(، وشەی زمانی کوردی، چاپخانەی کۆڕی زانياری کورد، ١٩٧٥)  حاجی مارف  ئەوڕەحمانی  -٨
 بەغدا.

(، وشە خواستن لە زمانی کورديدا، نامەی ماستەر، کۆلێژی زمان، ٢٠٠٩)  حەميد  ساکار ئەنوەر  -٩
 زانکۆی سەڵاحەددين، هەولێر.

عەبدوڵڵ  -١٠ سەڵاحەددين،  ١٩٨٩)  سەعيد  بێخاڵ  زانکۆی  ماستەر،  نامەی  وشە،  واتاسازی   ،)
 کۆلێژی ئاداب، هەولێر. 

 (.٤، ٣، ٢،  ١(، ڕشتەی مرواری، بەرگەکانی ) ٢٠٠٥) سوجادی عەلائەدين -١١

 (.٨، ٧، ٦، ٥(، ڕشتەی مرواری، بەرگەگانی ) ٢٠٠٧) سوجادی عەلائەدين -١٢

يوسف  -١٣ سەعيدشەري  سەعيد،   زمانەوانييەوە،   ڕوانگەی  لە  نوکتە  لێکۆڵينەوەی  (،٢٠٠٦)  ف 
 سلێمانی. ،١٧.ژ  سلێمانی، زانکۆی گۆڤاری

(، کێڵگە واتاييەکان لە ڕکێفەمەودای کۆمەڵەوە، نامەی دکتۆرا، ٢٠١٤)سەعيد   دتابان محەمە  -١٤
 زانکۆی سلێمانی، کۆلێژی زمان، سلێمانی.

فەرەج  -١٥ ئيبراهيم  زمان، ٢٠٠٠) شاڵی   دولبەر  کۆلێژی  سلێمانی،  زانکۆی  ماستەر،  نامەی   ،)
 سلێمانی. 

(، هاودەنگ لە زمانی کورديدا، نامەی ماستەر، زانکۆی سەڵاحەددين، ١٩٨٩)علی    فتاح مامە  -١٦
 کۆلێژی ئاداب، هەولێر. 

نوری  -١٧ چاپخانەی ٢٠١٣) عەبدوڵڵ  ڕۆژان  کوردی،  زاراوەسازی  و  زمان  فەرهەنگی   ،)
 چوارچرا، چاپی دووەم، سلێمانی. 

(، هەندێ لايەن لە پەيوەندی نێوان ڕستە و واتا لە کورديدا، چاپخانەی ٢٠١٤)علی   نيتاڵيب حس  -١٨
 حاجی هاشم، هەولێر. 

 (، زمانەوانی، چاپی سێيەم، چاپخانەی حاجی هاشم، هەولێر.٢٠١١)  فتاح محمد معروف -١٩

(، هاوبێژی و فرەواتايی لە )گيرەک(دا، نامەی ماستەر، زانکۆی ٢٠٠٠) قادر   سەباح ڕەشيد  - ٢٠
 سلێمانی، کۆلێژی زمان، سلێمانی. 

صادق وهاب، الطباعة والنشر دار (، اللغة والمعنى والسياق، ت: عباس  ١٩٨٧) لاينز  جون  -٢١
 الشؤون الثقافية العامة، العراق، بغداد. 

الماشة واخرون، مطبعة جامعة (،  ١٩٨٠)لاينز     جون  -٢٢ علم الدلالة، ترجمة: مجيد عبدالحليم 
 البصرة، البصرة.

(، ياساکانی داڕشتنی لاڕستەی ديارخەری لە زمانی کورديدا، نامەی  ٢٠٠٤) رسول محمدشلێر    -٢٣
 دکتۆرا، کۆلێژی ئاداب، زانکۆی سەڵاحەدين، هەولێر.

(، پێوەندييە واتاييەکان لە زمانی کورديدا، نامەی ماستەر، زانکۆی ٢٠٠٦)  محمد  دارا حميد  -٢٤
 بەغداد، کۆلێژی پەروەردە )ئيبن ڕوشد(، بەغداد.

 السابعة، القاهرة.، مكتبة عالم الكتب، الطبعة علم الدلالة (، ٢٠٠٩) موختار أحمد -٢٥

قادر  - ٢٦ سيما  ٢٠٢١)  محمدامين  محەمەد  تيۆری  بەپێی  واتاييەکان  پەيوەندييە  لێکدانەوەی   ،)
 واتاييەکان، نامەی ماستەر، زانکۆی ڕاپەڕين، کۆلێژی پەروەردە، ڕانيە.

 سەرچاوە ئینگلیزییەکان: 

-  David Crystal )2003), A dictionary of Linguistics and Phonetics, third edition, 
London: black well publishers.  

- K. Horsy (2001), 101 Key ideas: Linguistics London.  

- john Lyons (1977), Semantics, 2 Vols, London and New York, Cambridge 
University. 


